
Útdráttur	  

Ofbeldi	  í	  nánum	  samböndum	  er	  alþjóðlegt	  samfélagsmein	  og	  spyr	  hvorki	  að	  stétt	  né	  

stöðu.	   Fjallað	  verður	  um	  algengustu	   tegundir	  ofbeldisins,	  það	  er	   líkamlegt,	   andlegt	  og	  

kynferðislegt	   ofbeldi.	   Helstu	   birtingarmyndum	   verður	   líst.	   Einnig	   verður	   fjallað	   um	  

fræðilegar	   kenningar	   sem	   tengjast	   viðfangsefninu.	   Því	   næst	   er	   umfjöllun	   um	  

áhættuþætti	   geranda	   ásamt	   umfjöllun	   um	   skaðlegu	   áhrif	   ofbeldisins	   á	   konur	   og	  

afleiðingar	  sem	  þær	  geta	  orðið	  fyrir.	  Margar	  þeirra	  kvenna	  sem	  verða	  fyrir	  ofbeldi	  eiga	  

börn	   og	   fjallað	   verður	   um	   hvernig	   konur	   sem	   búa	   við	   ofbeldi	   í	   nánum	   samböndum	  

takast	  á	  við	  móðurhlutverkið.	  

Formáli	  	  

Þessi	   ritgerð	  er	  12	  eininga	   lokaritgerð	   til	  BA	  prófs	   frá	   Félagsráðgjafardeild	   við	  Háskóla	  

Íslands	  vorið	  2016.	  Ég	  vil	  þakka	  leiðbeinanda	  mínum	  Freydísi	  Jónu	  Freysteinsdóttur	  fyrir	  

góðar	  ábendingar,	  athugasemdir	  og	  hlýlegt	  viðmót.	  

Ég	   vill	   þakka	   fjölskyldum	  mínum	  og	  vinum	   fyrir	   auðsýndan	   stuðning	  og	  þolinmæði	   við	  

gerð	  þessarar	  ritgerðar.	  Tinnu	  Jóhannsdóttur	  frænku	  minni	  vil	  ég	  færa	  bestu	  þakkir	  fyrir	  

yfirlestur,	  gagnlegar	  ábendingar	  og	  stuðning	  á	  álagstímum.	  	  

Önnu	   Kristjönu	   frænku	   minni	   færi	   ég	   bestu	   þakkir	   fyrir	   prófarkarlestur	   og	   gagnlegar	  

upplýsingar.	  

Síðast	   en	   ekki	   síst	   vill	   ég	   þakka	   dóttur	   minni,	   Alexöndru	   Guðnýju,	   fyrir	   að	   veita	   mér	  

innblástur	  og	  lýsa	  upp	  tilveruna.	  	  

Inngangur	  	  
Áhugi	   höfundar	   á	   viðfangsefninu	   kviknaði	   í	   kjölfar	   námskeiðsins	  Ofbeldi	   og	   vanræksla	  

sem	  hann	   sótti	   í	   náminu.	  Höfundur	   gat	  með	  engu	  móti	   skilið	   að	  menn	  beiti	   konurnar	  

sem	  þeir	   elska,	   ofbeldi	   og	   þótti	   því	   áhugavert	   að	   rýna	   í	   og	   reyna	   að	   öðlast	   skilning	   á	  

ástæðu,	   umfangi	   og	   afleiðingum	   ofbeldis	   í	   nánum	   samböndum.	   Þegar	   talað	   er	   um	  

ofbeldi	  í	  nánum	  samböndum	  í	  ritgerð	  þessari	  er	  átt	  við	  ofbeldisverk	  af	  hendi	  karlmanna	  í	  

samböndum.	  Mikið	  er	  til	  af	  rannsóknum	  sem	  sýna	  fram	  á	  alvarlegar	  afleiðingar	  ofbeldis	  í	  

nánum	   samböndum	   og	   jafnframt	   benda	   rannsóknir	   til	   þess	   að	   nærumhverfi	   geranda	  

sem	   og	   þolanda	   á	   uppvaxtarárum	   hafi	  mótandi	   áhrif	   og	   geti	   verið	   áhættuþáttur	   fyrir	  

ofbeldi	  á	  fullorðinsárum.	  

Opinber	  umræða	  um	  ofbeldi	  gegn	  konum	  hefur	  aukist	  síðastliðin	  ár	  en	  ofbeldi	  var	  á	  

árum	   áður	   umborið	   í	   skjóli	   einkalífsins.	   Ofbeldi	   hefur	   nú	   í	   auknum	  mæli	   verið	   dregið	  

fram	   í	   dagsljósið	   og	   viðurkennt	   sem	   ein	   af	   verstu	   birtingarmyndum	   kynjamisréttis.	  

Ofbeldi	  gagnvart	  konum	  brýtur	  gegn	  frelsi	  þeirra	  og	  mannréttindum	  og	  ber	  yfirvöldum	  

skylda	   til	   að	   finna	   leiðir	   svo	   koma	  megi	   í	   veg	   fyrir	   það	   og	  miða	   að	   frelsi,	   virðingu	   og	  

öryggi	  kvenna	  (Mannréttindaskrifstofa	  Íslands,	  e.d.).	  	  

Ofbeldi	   í	   nánum	   samböndum	   á	   sér	   stað	   hvarvetna	   í	   heiminum	   og	   er	   alvarlegt	  

alheims	   vandamál.	   Ísland	   er	   þar	   ekki	   undanskilið	   og	   hefur	   eftirlitsnefnd	   Sameinuðu	  

þjóðanna	  komið	  á	  framfæri	  áhyggjum	  af	  hárri	  tíðni	  kynbundins	  ofbeldis	  á	  Íslandi	  ásamt	  

því	   að	   hún	   telur	   að	   of	   vægt	   sé	   tekið	   á	   kynbundnu	   ofbeldi	   innan	   íslensks	   réttarkerfis	  

(Ingólfur	  V.	  Gíslason,	  2008;	  Mannréttindaskrifstofa	  Íslands,	  e.d.).	   	  

Ofbeldi	  gagnvart	  konum	  er	  eitt	  alvarlegasta	  mannréttindabrot	  sem	  fyrirfinnst	  og	  er	  

ein	   aðalorsök	   áverka	   sem	   konur	   verða	   fyrir.	   Ofbeldið	   hefur	   ýmsar	   birtingarmyndir	   og	  

getur	   verið	   mis	   alvarlegt,	   allt	   frá	   andlegu	   ofbeldi	   og	   að	   ofbeldi	   sem	   leiðir	   til	   andláts	  

(Griffin	  og	  Koss,	  2002;	  Mannréttindaskrifstofa	  Íslands,	  e.d.-‐a).	  

Í	   ritgerð	   þessari	   verður	   leitast	   eftir	   að	   skýra	   ástæður	   ofbeldis	   sem	   geta	   verið	  

fjölmargar,	  ásamt	  því	  að	  reynt	  verður	  að	  skýra	  hvaða	  áhættuþættir	  og	  eðlislægt	  upplag	  

karlmanna	   geti	   ýtt	   undir	   ofbeldishegðun	   þeirra.	   Þá	   verða	   sameiginlegir	   þættir	   í	   fari	  

kvenna	  sem	  fyrir	  ofbeldi	  verða,	  skýrðir.	  

Rýnt	   verður	   í	   tíðni	   og	   umfang	   ofbeldis	   hérlendis	   og	   erlendis.	   Kenningar	   sem	   geta	  

varpað	   ljósi	   á	   ofbeldi	   í	   nánum	   samböndum	   verða	   rýndar.	   Tengslamyndunarkenning	  

Bowlby´s	  og	  kenningin	  um	  feðraveldi	  verða	  notaðar	  til	  að	  útskýra	  hegðun	  gerenda.	  Þær	  

kenningar	   ganga	   út	   frá	   að	   uppvöxtur	   og	   umhverfi	   hafi	   mótandi	   áhrif	   á	   gerendurna.	  

Fjallað	  verður	  um	  lært	  hjálparleysi	  en	  sú	  kenning	  lýtur	  að	  konunni	  sem	  býr	  við	  ofbeldið.	  

Algengar	  og	  alvarlegar	  afleiðingar	  ofbeldis	  í	  garð	  kvenna	  verða	  tíundaðar.	  Þá	  verður	  

áfallastreita,	  sálrænt	  áfall	  og	  sjálfsásakanir	  útskýrðar	  nánar,	  sem	  og	  bjargráð	  sem	  gera	  

konum	  kleift	  að	  búa	  við	  erfiðar	  og	  streituvaldandi	  aðstæður	  líkt	  og	  ofbeldi	  er.	  

Að	   endingu	   verður	   afleiðingum	   þess	   að	   verða	   vitni	   að	   ofbeldi	   gerð	   skil	   og	   gert	  

verður	  grein	  fyrir	  þeim	  líkamlega	  og	  andlega	  skaða	  sem	  börn	  geta	  hlotið	  af	  því	  að	  búa	  

við	  ofbeldi.	  	  

Með	   ofangreindri	   umfjöllun	   verður	   leitast	   við	   að	   svara	   eftirtöldum	   spurningum	   í	  

ritgerð	  þessari:	  

1.	  Hvaða	  áhrif	  hefur	  ofbeldi	  á	  konur?	  	  

2.	  Hefur	  ofbeldi	  áhrif	  á	  hæfni	  mæðra	  í	  móðurhlutverki?	  	  

3.	  Hver	  eru	  áhrif	  ofbeldis	  gagnvart	  mæðrum	  á	  börn?	  

1 Skilgreiningar	  og	  tegundir	  ofbeldis	  í	  para	  og	  hjónasambandi	  
Ofbeldi	  í	  nánum	  samböndum	  er	  athöfn	  sem	  getur	  leitt	  til	  eða	  leiðir	  til	  skaða.	  Þegar	  fólk	  heyrir	  

talað	  um	  ofbeldi	  í	  nánum	  samböndum	  er	  líkamlegt	  ofbeldi	  gjarnan	  það	  fyrsta	  sem	  kemur	  upp	  

í	   hugann,	   það	   er	   þó	   ekki	   eina	   tegund	  ofbeldis.	   Andlegt	   og	   kynferðislegt	   ofbeldi	   eru	   einnig	  

tegundir	   ofbeldis	   í	   nánum	   samböndum.	  Höfundi	   hefur	   þó	   orðið	   ljóst	   að	   ekki	   virðist	   öllum	  

bera	  saman	  um	  hvort	  fjárhagslegt	  ofbeldi	  sé	  ein	  tegund	  til	  viðbótar	  eða	  hvort	  það	  falli	  undir	  

andlegt	  ofbeldi.	  Skilgreiningarnar	   innifela	  þó	  allar	  verknað	  á	  grundvelli	  kynferðis	  sem	  getur	  

verið	  andlegur,	  líkamlegur	  og/eða	  kynferðislegur.	  Verknaðinum	  er	  ætlað	  að	  skaða	  eða	  reyna	  

að	  skaða	  konuna	  sem	  fyrir	  honum	  verður.	  Bent	  hefur	  verið	  á	  að	  ofbeldi	  í	  nánum	  samböndum	  

geti	  verið	  afleiðing	  valdbeitingar	  sem	  notuð	  sé	  í	  kúgunarskyni	  (Ingólfur	  V.	  Gíslason,	  2008).	  	  

Samkvæmt	   yfirlýsingu	   Sameinuðu	   þjóðanna	   um	   afnám	  ofbeldis	   gagnvart	   konum	  þá	   er	  

ofbeldi	   líkamlegt,	   andlegt	   og/eða	   kynferðislegt	   og	   felur	   í	   sér	   verknað	   sem	   veldur	   konunni	  

skaða	  og	  þjáningum.	  Skilgreining	  Alþjóðaheilbrigðisstofnunar	  er	  líkt	  og	  fyrri	  skilgreiningar	  en	  

hún	   tekur	   til	   núverandi	   og	   fyrrverandi	  maka	   (Mannréttindaskrifstofa	   Íslands,	   e.d.-‐a;	  Who,	  

2016).	  

Samkvæmt	   Kvennaathvarfinu	   getur	   ofbeldi	   í	   samböndum	   verið	   líkamlegt,	   andlegt	   og	  

kynferðislegt.	  Gerendur	  leitast	  þannig	  eftir	  því	  að	  nota	  þvinganir	  eða	  stjórnun	  til	  valdtöku	  á	  

mismunandi	  hátt.	  Kvennaathvarfið	   talar	  einnig	  um	  að	  ofbeldið	   sé	  kynbundið	  þar	   sem	   fleiri	  

konur	  verða	  fyrir	  ofbeldi	  af	  hálfu	  maka	  síns,	  þó	  það	  sé	  vissulega	  til	  að	  konur	  beiti	  menn	  sína	  

ofbeldi.	   Það	   er	   í	   samræmi	   við	   tölur	   sem	  Alþjóðaheilbrigðisstofnunin	   hefur	   gefið	   frá	   sér	   og	  

sýna	   að	   konur	   eru	   í	   miklum	  meirihluta	   þeirra	   sem	   verða	   fyrir	   ofbeldi	   af	   hendi	   maka	   eða	  

fyrrverandi	  maka	  (Samtök	  um	  Kvennaathvarf,	  2012;	  Who,	  2016).	  Þær	  konur	  sem	  leitað	  hafa	  

skjóls	   í	   Kvennaathvarfið	   hafa	   nær	  undantekningalaust	   orðið	   fyrir	   andlegu	  ofbeldi	   samhliða	  

líkamlegu	  ofbeldi	  (Samtök	  um	  Kvennaathvarf,	  2015).	  	  

Samkvæmt	  skilgreiningu	  Kvennaathvarfsins	  eru	  birtingarmyndir	  ofbeldis	  margvíslegar	  en	  

þær	  eru	  (Samtök	  um	  Kvennaathvarf,	  2006)	  :	  

Einangrun:	  Þá	  hindrar	  gerandinn	  að	  konan	  geti	  stundað	  nám	  eða	  vinnu,	   fylgist	  með	  og	  

kemur	   í	   veg	   fyrir	   samskipti	   við	  ættingja	   og	   vini,	   fylgist	  með	   ferðum	  hennar	   og	   öll	   hegðun	  

gerandans	  einkennist	  af	  afbrýðisemi.	  	  

Efnahagsleg	   kúgun:	   Gerandinn	   tekur	   yfir	   fjármál	   konunnar,	   skammtar	   henni	   fé	   og	  

hamlar	   og	   takmarkar	   notkun	   fjármuna	   til	   dæmis	   með	   því	   að	   koma	   í	   veg	   fyrir	   notkun	  

greiðslukorta.	  	  

Hótanir:	  Gerandinn	  sýnir	  af	  sér	  ógnandi	  hegðun	  með	  hótunum	  um	  að	  skaða	  eða	  drepa	  

sig,	  konuna	  eða	  börnin.	  Hann	  eyðileggur	  eigur	  hennar	  og	  ógnar	  henni	  með	  bendingum	  eða	  

svipbrigðum.	  	  

Tilfinningaleg	  kúgun:	  Ein	  af	  birtingarmyndunum	  þar	  sem	  ofbeldismaðurinn	  gerir	  lítið	  úr	  

konunni,	  öskrar	  á	  hana	  og	  niðurlægir.	  Ofbeldismaðurinn	  telur	  konunni	  trú	  um	  að	  hún	  eigi	  við	  

geðræn	  vandamál	  að	  stríða	  og	  eitthvað	  alvarlegt	  hljóti	  að	  ama	  að	  henni.	  	  

Kynferðisleg	  misnotkun:	  Getur	   falið	   í	   sér	  að	  gerandinn	  nauðgi	  konunni,	  þvingi	  hana	   til	  

kynferðislegra	  athafna	  og	  neyði	  hana	  í	  klámáhorf.	  Þá	  getur	  hann	  haft	  í	  hótunum	  um	  að	  beita	  

börnin	  kynferðisofbeldi.	  	  

Líkamlegt	   ofbeldi:	   Augljósasta	   birtingarmyndin	   í	   nánum	   samböndum	   en	   þar	   getur	  

maðurinn	   lagt	  hönd	  á	  konuna,	   sparkað	   í	  hana,	  brennt	  hana,	  haldið	  henni	   fastri	  og	  notast	   í	  

sumum	  tilfellum	  við	  vopn	  líkt	  og	  hnífa	  og	  barefli	  (Samtök	  um	  Kvennaathvarf,	  2006).	  

Ingólfur	   V.	   Gíslason	   flokkar	   ofbeldi	   í	   fjóra	   flokka.	   Þeir	   eru	   líkamlegt-‐,	   andlegt-‐,	  

kynferðislegt-‐	   og	   er	   fjórði	   flokkurinn	   samkvæmt	   honum,	   fjárhagslegt	   ofbeldi	   (Ingólfur	   V.	  

Gíslason,	  2008).	  Í	  skilgreiningum	  erlendra	  fræðimanna	  er	  fjárhagslegt	  ofbeldi	  gjarnan	  flokkað	  

sem	  birtingarmynd	  andlegs	  ofbeldis	  (Samtök	  um	  Kvennaathvarf,	  2006).	  Í	  skilgreiningu	  Ingólfs	  

er	  um	  líkamlegt	  ofbeldi	  að	  ræða	  þegar	  gerandi	   leggur	  hönd	  á	  konuna,	  sparkar	   í	  hana,	  bítur	  

hana,	  klórar	  eða	  brennir.	  Til	  líkamlegs	  ofbeldis	  flokkast	  það	  líka	  þegar	  hlutum	  er	  hent	  í	  konu	  

en	  það	  allra	  alvarlegasta	  er	  þegar	   líf	  hennar	  er	   tekið.	  Gerandi	   líkamlegs	  ofbeldis	   leggur	   sig	  

stundum	  fram	  við	  það	  að	  veita	  áverka	  sem	  ekki	  sjást,	  líkt	  og	  á	  brjóstum	  eða	  kvið	  konunnar.	  

Hins	   vegar	   getur	  það	   líka	   verið	   kúgunarferli	   að	  beita	   konuna	  ofbeldi	   á	   sjáanlegum	  stöðum	  

svo	  hún	  fari	  síður	  út	  á	  meðal	  fólks.	  Andlegt	  ofbeldi	  er	  síður	  sjáanlegt	  í	  nánum	  samböndum	  og	  

getur	  þar	  af	  leiðandi	  verið	  erfiðara	  að	  gera	  grein	  fyrir	  því.	  Flestir	  eru	  sammála	  um	  að	  andlegt	  

ofbeldi	   sé	   notað	   með	   það	   að	   markmiði	   að	   hafa	   yfirhöndina	   og	   stjórn	   á	   maka	   og	   notar	  

gerandinn	  til	  þess	  niðurlægjandi	  aðferðir	   sem	  gerir	   lítið	  úr	  konunni.	  Til	  að	  mynda	  er	  notuð	  

ógnandi	  hegðun,	  niðrandi	  athugasemdir,	  sjúkleg	  afbrýðisemi	  og	  konan	  jafnvel	  einangruð	  frá	  

fjölskyldu	   og	   vinum.	   Fjárhagslegt	   ofbeldi	   er	   kúgunarform	   og	   felur	   í	   sér	   að	   konunni	   er	  

óheimilað	   að	   afla	   sér	   tekna,	   gerandinn	   vill	   að	   konan	   biðji	   um	   hverja	   krónu,	   ekki	   er	   veitt	  



10	  

heimild	  til	  að	  stunda	  nám	  eða	  starf	  og	  skuldir	  skráðar	  á	  konuna	  og	  getur	  gerandinn	  hótað	  að	  

láta	  þær	  falla	  á	  konuna	  yfirgefi	  hún	  hann.	  Gerandinn	  getur	  einnig	  logið	  til	  um	  stöðu	  fjárhags	  

(Ingólfur	  V.	  Gíslason,	  2008).	  	  

Kynferðislegt	  ofbeldi	  í	  nánum	  samböndum	  hefur	  ekki	  alltaf	  verið	  viðurkennt	  því	  á	  árum	  

áður	   var	   það	   talinn	   réttur	   karls	   að	   stunda	   kynlíf	   með	   konu	   sinni.	   Kynferðislegt	   ofbeldi	   í	  

nánum	  samböndum	  er	   til	   að	  mynda	  þvingun	   til	   kynferðislegra	  athafna	  sem	  konurnar	  kæra	  

sig	   ekki	   um,	   svívirðingar	   og	   að	   þær	   séu	   þvingaðar	   í	   klámáhorf	   (Barnett,	   Miller-‐Perrin	   og	  

Perrin,	  2005).	  

Birtingarmyndir	  ofbeldis	  geta	  verið	  mjög	  margar	  og	  haft	  alvarlegar	  afleiðingar.	  Ástæður	  

þess	   að	   menn	   beiti	   konurnar	   sem	   þeir	   elska	   ofbeldi	   er	   til	   að	   mynda	   hægt	   að	   rekja	   til	  

barnæsku	  sem	  gæti	  hafa	  einkennst	  af	  ofbeldi	  og	  erfiðleikum	  og/	  eða	  samfélagið	  samþykkir	  

hegðun	  mannanna.	  

2 Hvað	  skýrir	  ofbeldi	  
Ástæður	  ofbeldis	   í	  nánum	  samböndum	  eru	   fjölmargar	  en	   reynt	  verður	  að	  útskýra	  ástæður	  

þess	  eftir	  fremsta	  megni	  í	  þessum	  kafla.	  Ofbeldi	  á	  sér	  stað	  allsstaðar	  í	  heiminum	  og	  er	  engin	  

þjóðfélagshópur	  þar	  undanskilinn.	  Efnameiri	  og	  menntaðar	  konur	  geta	  orðið	  fyrir	  ofbeldi	  líkt	  

og	  fátækari	  konur	  með	  litla	  menntun	  þó	  ekki	  verði	  litið	  framhjá	  þeirri	  staðreynd	  að	  fátækt	  og	  

fjárhagslegir	   erfiðleikar,	   lágt	  menntunarstig	   og	   fyrri	   reynsla	   af	   ofbeldi	   geti	   aukið	   líkurnar	   á	  

ofbeldi	  í	  nánum	  samböndum	  (Shechory,	  2012).	  

Löngum	  hefur	  áfengis-‐	  og	  vímuefnaneysla	  verið	  sögð	  ýta	  undir	  ofbeldishegðun	  í	  nánum	  

samböndum	  og	  hafa	  rannsóknir	  ítrekað	  sýnt	  fram	  á	  að	  misnotkun	  áfengis	  og	  vímuefna	  auki	  

líkur	   á	   því	   að	   ofbeldi	   sé	   beitt.	   Það	   virðist	   einnig	   auka	   líkur	   á	   frekari	   áfengis	   og/eða	  

vímuefnaneyslu	   hafi	   gerandinn	   alist	   upp	   við	   ofnotkun	   áfengis-‐	   og	   vímuefna	   á	  æskuheimili	  

sínu	  (Barnett	  o.fl.	  2005;	  Who,	  2016).	  

Lágt	  sjálfsálit	  og	  sjálfstraust,	  afbrýðissemi	  og	  átök	  milli	  hjóna	  geta	  verið	  áhættuþættir	  og	  

rannsóknir	  hafa	  sýnt	  fram	  á	  að	  það	  geti	  aukið	  líkur	  þess	  að	  karlmaður	  noti	  ofbeldi	  með	  það	  

fyrir	   augum	   að	   fá	   útrás	   og	   hafa	   stjórn	   á	   konunni.	   Það	   hefur	   einnig	   óneitanlega	   áhrif	   að	  

karlmenn	  eru	  oft	  á	  tíðum	  stærri	  og	  þyngri	  en	  konurnar	  og	  því	  geta	  áverkarnir	  verið	  töluvert	  

meiri	  en	  þegar	  konur	  beita	  karlmenn	  ofbeldi	  (Jewkes,	  2002;	  McClellan	  og	  Killeen,	  2000;	  Ursa	  

og	  Koehn,	  2015).	  Eldri	  menn	  virðast	  síður	  beita	  konur	  sínar	  ofbeldi	  og	  gæti	  ein	  ástæða	  þess	  

verið	  sú	  að	  styrkur	  þeirra	  er	  minni	  en	  hjá	  yngri	  mönnum	  (Who,	  2016).	  

Rannsóknir	  hafa	   sýnt	   fram	  á	  að	  menn	  sem	  beita	  ofbeldi	  á	   fullorðinsaldri	   séu	   líklegri	   til	  

þess	  að	  hafa	  verið	  vanræktir	  eða	  afskiptir	  sem	  ungabörn	  eða	  að	  þeir	  hafi	  orðið	  fyrir	  ofbeldi	  

eða	  orðið	  vitni	   að	  ofbeldi	  þegar	  þeir	  ólust	  upp.	  Erlendar	   rannsóknir	  hafa	  bent	   til	   að	  54%	   -‐	  

80%	   karlmanna	   sem	   beitt	   hafa	   konur	   sínar	   ofbeldi,	   hafi	   orðið	   vitni	   af	   ofbeldi	   í	   æsku	  

(McClellan	   og	   Killeen,	   2000).	   Einnig	   hefur	   verið	   bent	   á	   að	   þeir	   sem	   ólust	   upp	   við	   ofbeldi	  

og/eða	  vanrækslu	  eigi	  erfiðara	  með	  að	  tengjast	  öðrum	  á	  fullorðinsárum	  og	  geti	  átt	  erfitt	  með	  

tengslamyndun	  við	  sína	  nánustu	  (Cuevas	  og	  Bui,	  2016;	  McClellan	  og	  Killeen,	  2000;	  Varvaro,	  

1998).	  Þess	  ber	  að	  geta	  að	  þó	  barn	  verði	  fyrir	  ofbeldi	  er	  ekki	  þar	  með	  sagt	  að	  það	  muni	  sjálft	  

beita	  ofbeldi	  á	  fullorðinsárum.	  Töluvert	  fleiri	  sem	  orðið	  hafa	  fyrir	  ofbeldi	  beita	  því	  ekki	  sjálfir,	  

heldur	   en	   hitt	   (Miller-‐Perrin	   og	   Perrin,	   1999).	   Í	   meistararitgerð	   sem	   gerð	   var	   við	   Háskóla	  

Íslands	   voru	   upplýsingar	   fengnar	   úr	   átakinu	   Karlar	   til	   ábyrgðar	   og	   þær	   greindar.	   Karlar	   til	  

ábyrgðar	   er	   eina	   meðferðarúrræðið	   fyrir	   menn	   sem	   beita	   heimilisofbeldi	   á	   Íslandi.	  

Niðurstöður	   rannsóknarinnar	   gefa	   til	   kynna	   að	   einstaklingar	   sem	   beita	   ofbeldi	   í	   nánum	  

samböndum	  hafi	  orðið	  vitni	  að	  ofbeldi	   í	  æsku	  eða	  58,3%	  svarenda.	  Tæplega	  helmingur	  eða	  

46,7%	  svarenda,	  hafði	  orðið	  fyrir	  ofbeldi	  í	  æsku.	  Af	  þeim	  sem	  orðið	  höfðu	  fyrir	  ofbeldi	  hafði	  

meirihluti	  þeirra	  orðið	  fyrir	  líkamlegu	  ofbeldi	  eða	  78,6%	  (Ingibjörg	  Þórðardóttir,	  2014).	  

Margir	   rannsakendur	   eru	   sammála	   um	   að	   stór	   áhættuþáttur	   á	   ofbeldi	   í	   nánum	  

samböndum	   sé	   lærð	   hegðun.	   Albert	   Bandura	   var	   einn	   þeirra	   og	   kom	   hann	   fram	   með	  

félagsnámskenninguna	   á	   áttunda	   áratug	   síðustu	   aldar.	   Félagsnámskenningin	   fjallar	   um	   að	  

einstaklingar	  læra	  jákvæða	  og	  neikvæða	  hegðun	  úr	  umhverfinu.	  Samkvæmt	  henni	  læra	  börn	  

af	  hegðun	  annarra	  og	  eru	  foreldrar	  þeirra	  helstu	  fyrirmyndir.	  Búi	  barn	  við	  heimilisaðstæður	  

þar	  sem	  ofbeldi	  viðgengst	  eru	  líkur	  á	  því	  að	  barnið	  telji	  það	  eðlilega	  hegðun	  og	  eðlilega	  leið	  

til	  að	  leysa	  úr	  ágreiningi.	  Þeir	  einstaklingar	  eru	  að	  sama	  skapi	  líklegri	  en	  þeir	  sem	  ekki	  ólust	  

upp	  við	  slíkar	  aðstæður,	  til	  að	  beita	  ofbeldi	  síðar	  á	  ævinni	  (Cuevas	  og	  Bui,	  2016).	  Börnin	  læra	  

af	   foreldrum	  sínum	  sem	  geta	  svo	  notað	  sömu	  aðferðir	  á	  sín	  börn	  og	  er	  slíkt	  gjarnan	  kallað	  

kynslóðatilfærsla	  (Cuevas	  og	  Bui,	  2016).	  

Persónuleikaraskanir	  hafa	  verið	   taldar	  áhættuþáttur	   fyrir	  ofbeldi	   í	  nánum	  samböndum.	  

Menn	   sem	   orðið	   hafa	   fyrir	   ofbeldi	   eða	   vanrækslu	   í	   æsku	   eru	   líklegri	   til	   að	   þróa	   með	   sér	  

persónuleikaraskanir	  heldur	  en	  börn	  sem	  ekki	  urðu	  fyrir	  ofbeldi	  eða	  vanrækslu	  og	  fyrir	  vikið	  

líklegri	  til	  að	  beita	  ofbeldi	  í	  nánum	  samböndum	  (Holzworth-‐Munroe	  og	  Stuart,	  1994;	  Widom,	  

Czaja	   og	   Paris,	   2009).	   Samkvæmt	   Dutton	   (2000)	   eru	   menn	   sem	   beita	   konur	   sínar	   ofbeldi	  

líklegri	   til	   að	   vera	   haldnir	   jaðarpersónuleikaröskun.	   Hann	   taldi	   menn	   sem	   verða	   vitni	   að	  

ofbeldi	  milli	  foreldra	  sinna,	  líklegri	  til	  að	  þróa	  með	  sér	  árásargjarnan	  persónuleika	  (e.abusive	  

personality	  disorder)	  og	  að	  slíkir	  menn	  séu	  hvatvísir,	  eigi	  erfiðara	  með	  að	  hemja	  skap	  sitt	  og	  

erfiðara	  með	  tengsl	  við	  annað	  fólk	  (Lawson,	  2001).	  

Faulk	   (1974)	  áleit	  persónuleikaraskanir	  og	  geðveilur	  vera	  einn	  af	  áhættuþáttunum	  fyrir	  

ofbeldi.	  Hann	  tók	  viðtöl	  við	  menn	  sem	  beitt	  höfðu	  konur	  sínar	  ofbeldi	  og	  taldi	  ofbeldismenn	  

skiptast	  í	  fimm	  hópa.	  Í	  fyrsta	  hópnum	  væru	  menn	  sem	  áttu	  almennt	  í	  góðum	  samskiptum	  við	  

konur	  sínar	  en	  beittu	  ofbeldi	  þegar	  þeir	  væru	  í	  slæmu	  andlegu	  jafnvægi	  og	  þá	  sérstaklega	  ef	  

þeir	  áttu	  við	  þunglyndi	  að	  stríða.	  Faulk	  benti	  á	  að	  næsti	  hópur	  væru	  menn	  sem	  væru	  háðir	  

konum	  sínum.	  Þeir	  reyndu	  stöðugt	  að	  gera	  konum	  sínum	  til	  geðs	  en	  þegar	  þeim	  þætti	  það	  

ekki	  ganga	  misstu	  þeir	  stjórn	  á	  skapi	  sínu.	  Í	  þriðja	  hópnum	  væri	  menn,	  sjúkir	  af	  afbrýðisemi	  

og	  vildu	  hafa	  fulla	  stjórn	  yfir	  konum	  sínum.	  Til	  fjórða	  hópsins	  teldust	  menn	  sem	  vildu	  stjórna	  

konunum	  algerlega	  og	  nota	  til	  þess	  ofbeldi.	  Fimmta	  hópinn	  sagði	  hann	  vera	  menn	  sem	  fengu	  

það	   sem	   þeir	   vildu	   með	   ofbeldi	   ásamt	   því	   að	   leysa	   vandamál	   og	   ágreining	   með	   ofbeldi	  

(Holzworth-‐Munroe	  og	  Stuart,	  1994;	  Faulk,	  1974).	  

Vistfræðilíkan	   Belsky´s	   er	   eitt	   þeirra	   líkana	   sem	   notast	   er	   við	   þegar	   reynt	   er	   að	   skilja	  

ástæður	   þess	   að	   menn	   beiti	   ofbeldi.	   Það	   líkan	   gengur	   út	   frá	   því	   að	   ofbeldi	   í	   nánum	  

samböndum	  sé	  samspil	  fjögurra	  sviða.	  Sviðin	  fjögur	  eru	  einstaklingsþættir,	  fjölskylduþættir,	  

félagslegir	  þættir	  og	  menningarlegir	  þættir.	  Í	  einstaklingsþáttunum	  er	  til	  dæmis	  litið	  til	  þess	  

að	  mennirnir	  eigi	  mögulega	  sögu	  um	  ofbeldi	   í	  æsku	  sem	  gæti	   leitt	   til	  þess	  að	  þeir	  beiti	  því	  

sjálfir	  á	   fullorðinsárum.	   Í	   fjölskylduþáttunum	  er	   litið	   til	   samskipta	  við	  nánustu	   fjölskyldu	  og	  

vini.	   Viðhorf	   sem	   tíðkast	   innan	   fjölskyldna	   móta	   einstaklinga.	   Sem	   dæmi	   má	   nefna	   að	   í	  

fjölskyldum	  þar	   sem	  ofbeldi	   tíðkast	   sem	   leið	   til	   að	   leysa	  ágreining	  eða	  þar	   sem	   faðir	  beitir	  

móðir	  ofbeldi	  hefur	  það	  áhrif	  á	  manninn	  þar	   sem	  hegðun	  og	  viðhorf	   í	  þessum	  þætti	  hefur	  

töluverð	  áhrif	  á	  mótun	  einstaklingsins.	  Í	  félagslega	  þættinum	  er	  litið	  til	  þátta	  líkt	  og	  fátæktar,	  

atvinnuleysis	   eða	   veikra	   félagslegra	   tengsla.	   Menningarlegir	   þættir	   vísa	   til	   menningar	   og	  

trúarlegra	  þátta	  sem	  eru	  í	  samfélaginu.	  Í	  samfélögum	  þar	  sem	  ofbeldi	  í	  nánum	  samböndum	  

og	  misrétti	  gagnvart	  konum	  er	  viðurkennt	  er	  líklegra	  að	  menn	  líti	  jákvæðum	  augum	  á	  ofbeldi.	  

Ef	  mikið	  valdaójafnvægi	  er	  á	  milli	   kvenna	  og	  karla,	   feðraveldi	  er	   ráðandi	   í	   samfélaginu	  eða	  

konur	   taldar	   minna	   virði	   en	   karlar,	   geta	   líkur	   á	   ofbeldi	   aukist	   í	   nánum	   samböndum	   og	  

kynferðisofbeldi	   er	   líklegra	   til	   að	   viðgangast	   í	   samfélaginu	   (Who,	   e.d.;	   Who,	   2010;	   Who,	  

2016).	  	  

Þegar	   litið	   er	   til	   einstaklingseinkenna	   kvennanna	   sem	   búa	   við	   ofbeldi	   hafa	   rannsóknir	  

sýnt	   að	   þær	   konur	   sem	  ólust	   upp	   við	   ofbeldi	   og/	   eða	   vanrækslu	   eru	   líklegri	   til	   að	   búa	   við	  

ofbeldi	  af	  hálfu	  maka.	  Þá	  virðast	  konur	  sem	  búa	  við	  ofbeldi	  í	  nánum	  samböndum	  vera	  líklegri	  

til	   að	  misnota	   áfengi	   og/	   eða	   vímuefni	   (Who,	   2010).	   Samkvæmt	   starfsfólki	   kvennaathvarfs	  

sem	  starfrækt	  er	  í	  Bandaríkjunum	  er	  sameiginlegt	  mynstur	  með	  konum	  sem	  búið	  höfðu	  við	  

ofbeldi	  af	  hálfu	  maka.	  Þær	  voru	  gjarnan	  með	  lágt	  sjálfstraust	  og	  tilhneigingu	  til	  að	  kenna	  sér	  

um	  það	  ofbeldi	  sem	  þær	  urðu	  fyrir.	  Eins	  virtist	  sameiginlegt	  með	  konum	  sem	  búið	  höfðu	  við	  

gróft	   ofbeldi	   til	   langs	   tíma	   að	   þær	   væru	   óvirkar	   eða	   viljalausar	   (e.passive)	   og/	   eða	   höfðu	  

þróað	  með	   sér	   lært	   hjálparleysi	   vegna	   langvarandi	   ofbeldis	   af	   hálfu	  maka	   (Michelle,	   2005;	  

Bargai,	  Ben-‐Shakhar	  og	  Shalev,	  2007).	  	  

Samkvæmt	   Alþjóðaheilbrigðisstofnuninni	   getur	   lágt	  menntunarstig	   aukið	   líkurnar	   á	   að	  

verða	   fyrir,	   eða	   beita	   ofbeldi.	   Til	   að	   mynda	   eru	   konur	   sem	   notið	   hafa	   lítillar	   menntunar	  

tvisvar	   til	   fimm	   sinnum	   líklegri	   til	   að	   verða	   fyrir	   ofbeldi	   heldur	   en	   konur	   með	   hærra	  

menntunarstig	   (Who,	   2010).	   Jafnframt	   eru	  menn	   sem	   eru	  með	   grunnmenntun	   eða	  minni	  

menntun	  líklegri	  til	  að	  beita	  maka	  sinn	  ofbeldi	  (Who,	  2016).	  	  

Fræðimaðurinn	   Jewkes	   (2002)	   setti	   fram	   kenningu	   um	   efnahagsþrengingar	   og	   ofbeldi	  

sem	   gengur	   út	   á	   að	   ofbeldi	   sé	   afleiðing	   streitu	   í	   kjölfar	   efnahagsþrenginga.	   Samkvæmt	  

kenningunni	   þá	   lækkar	   ofbeldisþröskuldurinn	   og	   áhættan	   á	   ofbeldi	   eykst	   í	   kjölfar	   álags	   og	  

streitu	  með	  þeim	  hætti	  að	  einstaklingar	  bregðast	  öðruvísi	  og	  verr	  við.	  	  

3 Tíðni	  ofbeldis	  gagnvart	  konum	  	  
Ofbeldi	   í	   garð	  kvenna	  er	  gríðarlegt	  alheimsvandamál	   sem	  snertir	   alla	  og	  er	   ljóst	  að	  ekki	  er	  

vitað	  um	  öll	  þau	  tilfelli	  sem	  eiga	  sér	  stað	  þar	  sem	  ekki	  koma	  allar	  tilkynningar	  inn	  á	  borð	  til	  

lögreglu.	  Ýmsar	  kenningar	  hafa	  verið	  uppi	  um	  ástæður	  þess	  að	  konur	   tilkynni	  ekki	  ofbeldi.	  

Sem	  dæmi	  má	  nefna	   að	  þær	   finni	   til	   skammar,	   séu	  blindar	   af	   ást	   til	   gerandans,	   þeim	  hafi	  

verið	   hótað	   auknu	   ofbeldi	   og	   að	   þær	   hafi	   ekki	   mikla	   trú	   á	   að	   lögreglan	  myndi	   aðhafast	   í	  

málinu.	   Eins	   hafa	   þær	   ekki	   viljað	   að	   börn	   sín	   yrðu	   vitni	   að	   handtöku	   gerandans	   (Fleury,	  

Sullivan,	  Bybee	  og	  Davidson,	  1998).	  	  

Talið	  er	  að	  allt	  að	  30%	  kvenna	  hafi	  á	   lífsleiðinni	  orðið	   fyrir	   líkamlegu	  eða	  kynferðislegu	  

ofbeldi	  af	  hálfu	  maka	  og	  er	  sú	  prósenta	  enn	  hærri	   í	  sumum	  löndum	  (Who,	  2016).	  Konum	  á	  

aldrinum	   19-‐24	   ára	   eru	   í	   mestri	   hættu	   á	   að	   verða	   fyrir	   ofbeldi	   í	   nánum	   samböndum	  

(McClellan	  og	  Killeen,	  2000;	  Ursa	  og	  Koehn,	  2015).	  

Athvarfið	  Chiswick´s	  Women´s	  Aid	  var	  stofnað	  árið	  1971	   í	  Englandi	  og	  var	  því	  ætlað	  að	  

vera	   vettvangur	   fyrir	   konur	   til	   að	   hitta	   aðrar	   konur,	   ræða	   saman	   og	   skiptast	   á	   skoðunum.	  

Þegar	  konurnar	  fóru	  að	  segja	  sínar	  sögur	  voru	  nokkrar	  sem	  sögðu	  frá	  því	  að	  þær	  byggju	  við	  

ofbeldi	  af	  hendi	  maka	  síns	  og	  í	  kjölfarið	  varð	  megináherslan	  í	  starfsemi	  athvarfsins	  á	  konur	  í	  

ofbeldissamböndum.	   Með	   athvarfinu	   var	   stigið	   gríðarlega	   stórt	   skref	   í	   réttindabaráttu	  

kvenna	   og	   á	   þessum	   tíma	   voru	   fáir	   sem	   vissu	   að	   hugtakið	   ,,barðar	   konur”	   (e.	   battered	  

women)	   væri	   til	   (Dobash	   og	   Dobash,1979).	   Á	   sjötta	   og	   sjöunda	   áratug	   síðustu	   aldar	   voru	  

fleiri	  athvörf	   sett	  á	   laggirnar	   í	  hinum	  vestræna	  heimi	  sem	  hugsuð	  voru	   fyrir	  börn	  og	  konur	  

sem	  bjuggu	  við	  ofbeldi	   í	  nánum	  samböndum.	   Í	  kjölfarið	  fór	  umfjöllum	  um	  ofbeldi	  að	  verða	  

háværari	  og	  víðsvegar	  um	  heiminn	  var	  lögum	  breytt	  á	  þann	  veg	  að	  ekki	  var	  lengur	  heimilt	  að	  

beita	  konur	  ofbeldi	  (Shechory,	  2012).	  

Samkvæmt	  Alþjóðaheilbrigðisstofnuninni	  er	  áætlað	  að	  38%	  kvenna	  sem	  láta	  lífið,	  láti	  lífið	  

af	  völdum	  núverandi	  eða	  fyrrverandi	  eiginmanna	  og	  eru	  konur	  fimm	  sinnum	  líklegri	  til	  að	  láta	  

lífið	  af	  völdum	  núverandi	  eða	  fyrrverandi	  eiginmanna	  heldur	  en	  að	  menn	  láti	  lífið	  af	  völdum	  

núverandi	  eða	  fyrrverandi	  eiginkvenna	  (McClellan	  og	  Killen,	  2000;	  Who,	  2016).	  	  

	  Á	   Íslandi	  hefur	  orðið	  vitundarvakning	  um	  ofbeldi	  gagnvart	  konum	  og	  á	  árunum	  2010	  -‐	  

2011	  setti	  þáverandi	  ríkisstjórn	  fram	  aðgerðaráætlun	  gegn	  ofbeldi	  í	  garð	  kvenna.	  Styrkja	  átti	  

þau	  úrræði	  sem	  stóðu	  til	  boða,	  aðstoða	  börn	  þeirra	  kvenna	  sem	  verða	  fyrir	  ofbeldi	  og	  eins	  að	  

aðstoða	  þá	  menn	  sem	  beita	  konur	  ofbeldi	  til	  að	   láta	  af	  þeirri	  hegðun	  (Velferðarráðuneytið,	  

2010	  -‐	  2011).	  

Samkvæmt	  tölum	  lögreglunnar	  hefur	  heimilisofbeldi	  aukist	  síðastliðin	  ár.	  Á	  árunum	  2007	  

til	  og	  með	  ársins	  2014	  fjölgaði	  málunum	  um	  tæplega	  helming.	  Sú	  aukning	  getur	  að	  einhverju	  

leyti	  skýrst	  af	  nýju	  verklagi	  lögreglunnar	  um	  meðferð	  og	  skráningu	  heimilisofbeldismála.	  Við	  

gerð	   breytinganna	   hérlendis	   var	   horft	   til	   austurrísku	   leiðarinnar.	   Það	   verklag	  miðar	  meðal	  

annars	  að	  því	  að	  fjarlægja	  ofbeldismanninn	  af	  heimilinu	  í	  stað	  þess	  að	  konan	  þurfi	  að	  finna	  

sér	  annan	  samastað	  og	  lögreglan	  hefur	  nú	  auknar	  heimildir	  til	  athafna	  (Þingskjal	  1767,	  2010-‐

2011).	   Hérlendis	   hefur	   lögreglustjóri	   eða	   löglærður	   fulltrúi	   heimild	   til	   að	   fjarlægja	  

ofbeldismanninn	   af	   heimilinu	   og	   jafnframt	   getur	   hann	   beitt	   nálgunarbanni	   telji	   hann	   þess	  

þörf	  (Lög	  nr.85/2011	  um	  nálgunarbann	  og	  brottvísun	  af	  heimili).	  	  

Í	   gögnum	   frá	   Kvennaathvarfinu	   kemur	   fram	   að	   helsta	   ástæða	   þess	   að	   konur	   sækja	   til	  

þeirra	   sé	   andlegt	   ofbeldi	   af	   hálfu	   núverandi	   eða	   fyrrverandi	  maka.	   Árið	   2014	   leituðu	   100	  

konur	   sér	   aðstoðar	   í	   Kvennaathvarfið	   og	   tæp	   90%	   sóttu	   þangað	   aðstoð	   vegna	   andlegs	  

ofbeldis.	   Svipaður	   fjöldi	   sótti	   sér	   aðstoð	   í	   Kvennaathvarfið	   á	   árinu	  2015	  eða	  126	   konur	  og	  

hlutfall	  þeirra	  sem	  orðið	  höfðu	  fyrir	  andlegu	  ofbeldi	  var	  sambærilegt	  á	  milli	  ára.	  Meðal	  þeirra	  

kvenna	   sem	  sóttu	  aðstoð	   til	   Kvennaathvarfsins	  á	  þessu	  árabili	   var	  næstalgengast	   að	  konur	  

leituðu	  sér	  aðstoðar	  vegna	  líkamlegs	  ofbeldis	  eða	  um	  60%	  og	  stóð	  það	  hlutfall	   í	  stað	  á	  milli	  

áranna	   2014	   og	   2015.	   Um	   20%	   þeirra	   kvenna	   sem	   sóttu	   sér	   aðstoð	   árið	   2014	   gerðu	   það	  

vegna	  kynferðislegs	  ofbeldis.	  Það	  hlutfall	  jókst	  um	  rúmlega	  10%	  á	  árinu	  2015.	  Rúmlega	  15%	  

kvennanna	   sótti	   aðstoð	   vegna	   ofbeldis	   gegn	   börnum	   árið	   2014	   en	   það	   hlutfall	   jókst	   um	  

tæplega	  10%	  árið	  2015.	  Hrelliklám	  var	  í	  10	  %	  tilfella	  einnig	  nefnt	  sem	  ástæða	  komu	  kvenna	  í	  

Kvennaathvarfið	  á	  árinu	  2015	  en	  engin	  kona	  hafði	  sótt	  sér	  aðstoð	  í	  Kvennaathvarf	  vegna	  þess	  

árið	  2014.	  Tæplega	  20%	  kvennanna	  sem	  sóttu	  sér	  aðstoð	  í	  Kvennaathvarfið	  á	  árunum	  2014	  

og	  2015	  hafði	  verið	  hótað	  morði	  (Samtök	  um	  Kvennaathvarf,	  2015).	  

Rannsókn	  var	  gerð	  á	  vegum	  Rannsóknarstofnunar	   í	  barna	  og	   fjölskylduvernd	  að	  beiðni	  

félags-‐	   og	   tryggingamálaráðuneytisins	   og	   beindist	   að	   því	   að	   skoða	   ofbeldi	   gegn	   konum	   af	  

hendi	   fyrrverandi	  eða	  núverandi	  maka,	  sambýlismanni	  eða	  kærasta.	  Rannsóknin	  var	  gerð	  á	  

árunum	  2007	   -‐	  2008	  og	  birt	  árið	  2010.	   Í	   ljós	  kom	  að	  rúmlega	  22%	  svarenda	  sögðu	  að	  þær	  

hefðu	  verið	  beittar	  ofbeldi	  í	  nánu	  sambandi	  á	  einhverjum	  tímapunkti	  frá	  16	  ára	  aldri.	  Aðeins	  

lægra	  hlutfall	  eða	  20%	  kvennanna	  hafði	  orðið	  fyrir	  kynferðislegu	  ofbeldi	  af	  hálfu	  fyrrverandi	  

eða	  núverandi	  maka.	  Þetta	  jafngildir	  því	  að	  23	  -‐	  27	  þúsund	  konur	  á	  aldursbilinu	  18	  -‐	  80	  ára	  

hafi	   verið	  beittar	   líkamlegu	  ofbeldi	  einhvern	   tímann	  á	  ævinni	  af	  núverandi	  eða	   fyrrverandi	  

maka	   (Elísabet	   Karlsdóttir	   og	   Ásdís	   A.	   Arnalds,	   2010).	   Þegar	   rannsóknin	   var	   framkvæmd	  

höfðu	  4,5%	   kvennanna	   sem	   tóku	  þátt	   orðið	   fyrir	   ofbeldi	   af	   hendi	   núverandi	  maka.	   Fæstar	  

kvennanna	  sem	  svöruðu	  rannsókninni	  voru	  enn	   í	  sambúð	  með	  ofbeldismanninum	  og	  getur	  

það	  bent	  til	  þess	  að	  þær	  hafi	  farið	  frá	  þeim	  vegna	  ofbeldisins	  (Elísabet	  Karlsdóttir	  og	  Ásdís	  A.	  

Arnalds,	  2010).	  

Þegar	   konur	   voru	   spurðar	   um	   ofbeldi	   af	   hendi	   maka	   á	   12	   mánaða	   tímabili	   áður	   en	  

rannsóknin	  var	  framkvæmd	  kom	  í	  ljós	  að	  milli	  eitt	  til	  tvö	  prósent	  kvennanna	  höfðu	  orðið	  fyrir	  

líkamlegu	  ofbeldi	   af	   hálfu	  maka	   á	   því	   tímabili.	   Það	   hlutfall	   samsvarar	   því	   að	   1.200	   -‐	   2.300	  

konur	  hafi	  orðið	  fyrir	  líkamlegu	  ofbeldi	  það	  ár.	  Tíðni	  ofbeldis	  í	  nánum	  samböndum	  var	  hæst	  á	  

Reykjanesi,	   hvort	   sem	   um	   ræðir	   ofbeldi	   síðustu	   12	   mánuði	   eða	   yfir	   ævina.	   Lægsta	   tíðni	  

ofbeldis	   á	   landinu	   var	   hins	   vegar	   á	   Vestfjörðum	   (Elísabet	   Karlsdóttir	   og	   Ásdís	   A.	   Arnalds,	  

2010).	  	  

Konurnar	  voru	  spurðar	  hvort	  þær	  hefðu	  leitað	  sér	  aðstoðar	  í	  athvörfum	  eða	  stofnunum	  

sem	  bjóða	  upp	  á	  slíkt	  og	  sýndu	  niðurstöður	  að	  80%	  þeirra	  höfðu	  ekki	  leitað	  sér	  aðstoðar	  af	  

neinu	   tagi.	   Þær	   sem	   höfðu	   leitað	   stuðnings	   leituðu	   flestar	   til	   Kvennaathvarfsins,	   nokkrar	  

höfðu	   leitað	   til	   Stígamóta	   og	   aðrar	   höfðu	   leitað	   til	   félagsþjónustu,	   félagsráðgjafa,	  

sálfræðings,	   fjölskyldumeðlima	  eða	  annarra	  sem	  þær	  töldu	  að	  þær	  gætu	  talað	  við	  (Elísabet	  

Karlsdóttir	   og	   Ásdís	   A.	   Arnalds,	   2010).	   Tæplega	   fimmtungur	   kvennanna	   eða	   18%	   höfðu	  

hvorki	   sótt	   sér	   aðstoð	   hjá	   samtökum	   né	   öðrum	   fagaðilum	   og	   heldur	   ekki	   sagt	   öðrum	   frá	  

ofbeldisverkum	   þeim	   sem	   þær	   hefðu	   orðið	   fyrir	   (Elísabet	   Karlsdóttir	   og	   Ásdís	   A.	   Arnalds,	  

2010).	  

Nær	  helmingur	  kvennanna	  töldu	  mennina	  hafa	  verið	  undir	  áhrifum	  áfengis	  þegar	  síðasta	  

brot	  átti	  sér	  stað	  og	  sjö	  prósent	  kvennanna	  töldu	  að	  þeir	  hefðu	  verið	  undir	  áhrifum	  frá	  bæði	  

áfengi	  og	  fíkniefnum.	  Þetta	  samræmist	  fyrri	  rannsóknum	  sem	  sýna	  það	  að	  í	  mörgum	  tilvikum	  

eigi	  menn	  sem	  beiti	  konur	  sínar	  ofbeldi	  við	  áfengis-‐	  og/	  eða	  fíkniefnavanda	  að	  stríða	  (Barnett	  

o.fl.,	  2011;	  Elísabet	  Karlsdóttir	  og	  Ásdís	  A.	  Arnalds,	  2010).	  

Rúmlega	   58%	   þeirra	   kvenna	   sem	   orðið	   höfðu	   fyrir	   ofbeldi	   sögðu	   að	   eftir	   síðasta	  

ofbeldisverk	  hefðu	  þær	  fengið	  yfirborðssár.	  Rúmlega	  þriðjungur	  eða	  36%	  kvennanna	  höfðu	  

fengið	  mar	  eftir	  síðasta	  ofbeldisverk.	  Þá	  höfðu	  10,9%	  kvennanna	  hlotið	  skurðsár	  og	  brunasár.	  

Rannsóknin	  sýndi	  einnig	  fram	  á	  tíðni	  áverka	  á	  heila	  og	  höfði,	  beinbrot	  og	  nefbrot,	   innvortis	  

blæðingar	   og	   meiðsl.	   Í	   fimm	   prósentum	   tilfella	   höfðu	   konur	   orðið	   fyrir	   ofbeldi	   á	   meðan	  

meðgöngu	  stóð	  og	  í	  65%	  þeirra	  tilfella	  hafði	  þeim	  verið	  hrint,	  snúið	  upp	  á	  handleggi	  þeirra	  og	  

þær	   hárreittar	   og	   í	   55%	   tilfellanna	   voru	   þær	   slegnar	  með	   flötum	   lófa,	   í	   þær	   sparkað,	   þær	  

bitnar	  og	  barðar.	   Ein	   kvennanna	  hafði	  misst	   fóstur	  þegar	   síðasta	  ofbeldisverk	   átti	   sér	   stað	  

(Elísabet	  Karlsdóttir	  og	  Ásdís	  A.	  Arnalds,	  2010).	  

Þegar	   konurnar	   voru	   spurðar	   um	   síðasta	   ofbeldisverk	   sem	   átti	   sér	   stað	   höfðu	   13,1%	  

tilkynnt	   atvikið	   til	   lögreglu,	   í	   tæplega	   fjögur	   prósent	   tilfella	   fékk	   lögreglan	   veður	   af	   því	   frá	  

öðrum	   en	   konunum	   sjálfum	   og	   í	   83,1%	   tilfella	   tilkynntu	   hvorki	   konurnar,	   né	   aðrir,	   síðasta	  

ofbeldisverk.	   Þetta	   er	   í	   takt	   við	   þá	   staðreynd	   að	   aðeins	   er	   tilkynnt	   um	   brot	   af	   tilfellum	  

ofbeldis	   í	   nánum	   samböndum	   á	   Íslandi,	   líkt	   og	   er	   erlendis.	   Aðalástæða	   þess	   að	   konurnar	  

tilkynntu	  ekki	   til	   lögreglu	   var	   sú	  að	   í	   44%	   tilfella	   töldu	  þær	  atvikið	  ekki	  nægilega	  alvarlegt,	  

rúmlega	   sjö	   prósent	   kvennanna	   gerðu	   það	   ekki	   af	   ótta	   við	   ofbeldismanninn,	   tæplega	   10%	  

kvennanna	  þótti	  atvikið	  vandræðalegt	  og	  þær	  skömmuðust	  sín	  og	  rúmlega	  sjö	  prósent	  þeirra	  

vildu	  ekki	  að	  aðrir	  vissu	  af	  atvikinu	  (Elísabet	  Karlsdóttir	  og	  Ásdís	  A.	  Arnalds,	  2010).	  

Þar	  sem	  ofbeldi	  í	  nánum	  samböndum	  felur	  í	  sér	  að	  gerandi	  og	  brotaþoli	  tengjast	  nánum	  

böndum	   er	   eðli	  málsins	   samkvæmt	   erfiðara	   fyrir	   konuna	   að	   yfirgefa	  manninn.	   Samkvæmt	  

ársskýrslu	   Kvennaathvarfsins	   fyrir	   árið	   2014	   fór	   ríflega	   20%	   kvennanna	   aftur	   til	  

ofbeldismannsins	   í	  óbreyttar	  aðstæður	  og	  sambærilegt	  hlutfall	  mátti	  sjá	  árið	  2015	  (Samtök	  

um	  Kvennaathvarf,	  2015).	  

Rannsókn	   á	   tíðni	   ofbeldis	   gagnvart	   konum	   var	   einnig	   gerð	   í	   Danmörku	   á	   sama	   árabili,	  

2007	  -‐	  2008.	  Samkvæmt	  þeirri	  rannsókn	  er	  tíðni	  ofbeldis	   í	  nánum	  samböndum	  í	  Danmörku	  

svipuð	   og	   hérlendis.	   Í	   Danmörku	   höfðu	   20%	   kvenna	   orðið	   fyrir	   ofbeldi	   af	   hendi	  maka	   eða	  

fyrrverandi	  maka	  og	  um	  eitt	  prósent	  danskra	  kvenna	  hafði	  orðið	  fyrir	  ofbeldi	  undangengna	  

12	  mánuði	   þegar	   rannsóknin	   var	   framkvæmd.	   Það	   er	   einnig	   sammerkt	  með	  Danmörku	   og	  

Íslandi	  að	  aðeins	  lítill	  fjöldi	  kvenna	  tilkynnti	  ofbeldið	  til	  lögreglu.	  Líklegra	  er	  að	  konur	  á	  Íslandi	  

tilkynni	  ofbeldi	  sé	  það	  af	  hendi	   fyrrverandi	  eiginmanns	  en	   í	  Danmörku.	   Í	  Danmörku	  er	  hins	  

vegar	   líklegra	   að	   konur	   tilkynni	   ofbeldisverkið	   sé	   það	   af	   hendi	   núverandi	   eiginmanns	   eða	  

kærasta	  (Elísabet	  Karlsdóttir	  og	  Ásdís	  A.	  Arnalds,	  2010).	  	  

Margar	   ástæður	   geta	   legið	   að	   baki	   tíðni	   ofbeldismála	   í	   nánum	   samböndum	   og	   verða	  

kenningar	  rýndar	  sem	  notaðar	  hafa	  verið	  til	  að	  útskýra	  ástæður	  ofbeldis	  í	  næsta	  kafla.	  

4 Kenningar	  um	  ofbeldi	  í	  nánum	  samböndum	  

4.1 Tengslamyndunarkenningar	  

John	   Bowlby	   var	   frumkvöðull	   tengslamyndunarkenningarinnar.	   Í	   upphafi	   rannsakaði	   hann	  

slösuð	  börn	  sem	  bjuggu	  á	  hælum	  líkt	  og	  munaðarleysingjahælum	  og	  höfðu	  orðið	  viðskila	  við	  

foreldra	   sína.	   Bowlby	   taldi	   börn	   fæðast	   með	   þörfina	   til	   að	   vera	   í	   nánum	   tengslum	   við	  

umönnunaraðila	  og	  taldi	  tengslamyndunina	  vera	  mjög	  mikilvæga	  fyrir	  vitsmunaþroska	  barna.	  

Samkvæmt	  tengslamyndunarkenningunni	  gegna	  tengslin	  sem	  myndast	  milli	  umönnunaraðila	  

og	  barns	  lykilhlutverki	  í	  þróun	  sambanda	  og	  tengsla	  síðar	  á	  ævinni.	  Mary	  Ainsworth	  heillaðist	  

af	  kenningu	  Bowlby´s	  og	  bætti	  við	  hana	  þeim	  þætti	  sem	  snýr	  að	  mikilvægi	  tengsla	  barna	  við	  

mæður	   þeirra.	   Hún	   komst	   að	   þeirri	   niðurstöðu	   að	   börn	   sem	   áttu	   í	   öruggum	   tengslum	   við	  

móður	   voru	   nógu	   örugg	   til	   að	   kanna	   heiminn	   og	   grétu	  minna	   heldur	   en	   börn	   sem	   áttu	   í	  

óöruggum	  tengslum	  við	  móður	  sína	  (Bretherton,	  1992).	  

Samkvæmt	  kenningu	  Bowlby	  getur	  örugg	  tengslamyndun	  leitt	  til	  jákvæðrar	  sjálfsmyndar	  

og	  betri	  tengsla	  við	  aðra	  á	  fullorðinsárum	  og	  eru	  börn	  sem	  finna	  nándina	  og	  tenginguna	  við	  

umönnunaraðila	   líklegri	   til	   að	   þróa	  með	   sér	   jákvæða	   hegðun	   og	   sýn	   á	   aðra	   einstaklinga	   á	  

fullorðinsárum.	   Bowlby	   kallaði	   það	   innra	   vinnulíkan	   (e.	   internal	   working	   model)	   þar	   sem	  

tengslin	  milli	  barns	  og	  umönnunaraðila	  er	  fyrirmynd	  sem	  barnið	  notar	  síðar	  í	  samskiptum	  við	  

aðra.	  Barn	  sem	  alið	  er	  upp	  í	  ástúðlegu	  umhverfi	  er	  líklegra	  til	  að	  búa	  börnum	  sínum	  umhverfi	  

og	  uppeldi	  sem	  einkennist	  af	  ást	  og	  umhyggju.	  Ungabörn	  sem	  ekki	  ná	  öruggri	  tengslamyndun	  

og	  hafa	  búið	  við	  vanrækslu	  eða	  fundið	  fyrir	  höfnun	  sem	  ungabörn	  eru	  líklegri	  til	  að	  vera	  með	  

brotna	   sjálfsmynd	   og	   eiga	   í	   erfiðleikum	   með	   samskipti	   þegar	   þau	   komast	   á	   fullorðinsár	  

(McClellan	  og	  Killeen,	   2000).	   Rannsóknir	   hafa	   ítrekað	   sýnt	   að	   konur	   sem	  upplifðu	  óörugga	  

tengslamyndun	   í	   æsku	   virðast	   vera	   líklegri	   til	   að	   lenda	   í	   ofbeldissamböndum	   síðar	   á	  

æviskeiðinu	  (Shechory,	  2012).	  Skýringarnar	  á	  því	  geta	  verið	  þær	  að	  konur	  sem	  ólust	  upp	  við	  

óörugga	  tengslamyndun	  eru	  líklegri	  til	  að	  eiga	  erfiðara	  með	  tengslamyndun	  á	  fullorðinsárum	  

sem	   getur	   orðið	   til	   þess	   að	   þær	   finni	   sér	   menn	   sem	   notast	   við	   svipaðar	   aðferðir	   líkt	   og	  

umönnunaraðili	  veitti	  þeim	  í	  æsku.	  Þá	  má	  einnig	  ætla	  að	  óörugg	  tengslamyndun	  geti	  leitt	  til	  

lélegs	  sjálfsálits	  og	  lítils	  sjálfstrausts	  sem	  getur	  gert	  það	  að	  verkum	  að	  þær	  sæki	  í	  kunnuglega	  

hegðun	  (Shechory,	  2012).	  	  

Samkvæmt	   líkani	   Bowlby´s	  má	   áætla	   að	   hluti	   af	   þeim	  mönnum	   sem	  beita	   konur	   sínar	  

ofbeldi	   hafi	   ekki	   náð	   öruggri	   tengslamyndun	   við	   umönnunaraðila	   sinn	   sem	   ungabörn.	   Það	  

getur	  einnig	  verið	  samspil	  á	  milli	  þess	  og	  hinnar	  lærðu	  hegðunar	  sem	  fræðimenn	  hafa	  bent	  á.	  

Hafi	  móðir	  gerandans	  orðið	  fyrir	  ofbeldi	  af	  hálfu	  föður	  gæti	  gerandinn	  hafa	  lært	  þá	  hegðun	  

sem	  getur	  endurspeglast	   í	  því	  hvernig	  móðirin	   sinnti	  gerandanum	  sem	  barni	   (McClellan	  og	  

Killeen,	  2000).	  	  

4.2 Lært	  hjálparleysi	  

Martin	   Seligman	   kom	   fram	   með	   kenninguna	   um	   lært	   hjálparleysi	   árið	   1967.	   Við	   þróun	  

kenningarinnar	  lét	  hann	  hunda	  í	  aðstæður	  þar	  sem	  þeir	  fengu	  raflost	  sama	  hvað	  þeir	  gerðu.	  

Þeir	  höfðu	  möguleika	  á	  að	  hoppa	  yfir	  grindverk	  til	  að	  bjarga	  sér	  frá	  raflosti	  en	  það	  gerðu	  þeir	  

ekki.	  Ástæða	  þess	  gæti	  verið	  sú	  að	  þeir	  hafi	  talið	  sig	  bjargarlausa	  og	  ekki	  hafa	  nokkra	  stjórn	  á	  

aðstæðum	   sínum	   og	   misst	   sjónar	   á	   möguleikanum	   til	   að	   sleppa	   undan	   streituvaldandi	  

aðstæðum.	   Lærða	   hjálparleysið	   felur	   í	   sér	   að	   einstaklingar	   sem	   upplifa	   erfiðleika	   og	  

streituvaldandi	   aðstæður	   telji	   sig	   ekki	   hafa	   stjórn	   á	   þeim	   og	   útkoman	   verður	   lært	  

hjálparleysi.	  Kenningin	  gengur	  út	  á	  það	  í	  kjölfar	  neikvæðra	  og	  tíðra	  atburða	  geta	  einstaklingar	  

þróað	  með	  sér	  lært	  hjálparleysi	  (Barnett	  o.fl.,	  2011).	  	  

Lært	  hjálparleysi	  meðal	  kvenna	  er	  ein	  afleiðing	  langvarandi	  ofbeldis	  af	  hálfu	  maka	  þeirra.	  

Konur	  telja	  sig	  ekki	  geta	  komið	   í	  veg	   fyrir	  ofbeldið,	  engu	  máli	  skiptir	  hvað	  þær	  aðhafast	  og	  

þær	  verða	  fjötraðar	  af	  rimlum	  hugans.	  Þar	  sem	  konan	  telur	  sig	  ekki	  geta	  get	  bætt	  ástandið	  

né	  komið	   í	  veg	   fyrir	  ofbeldið	  getur	  hún	   farið	  að	  samþykkja	  hegðun	  makans.	  Hún	  hættir	  að	  

reyna	   að	   stjórna	   umhverfinu,	   jafnvel	   þegar	   aðstæðurnar	   eru	   fullkomlega	   stjórnanlegar	  

(Barnett	  o.fl.,	  2011;	  Bargai	  o.fl.,	  2007).	  	  

Konur	   sem	  upplifa	   að	   þær	  hafi	   enga	   stjórn	   á	   streituvaldandi	   aðstæðum	   líkt	   og	   ofbeldi	  

sem	  þær	  eru	  beittar,	  eru	   líklegri	  til	  að	  upplifa	  þunglyndi.	   Í	  kjölfar	  þunglyndis	  geta	  konurnar	  

fundið	  fyrir	  neikvæðara	  sjálfsmati	  og	  sjálfstrausti	  sem	  enn	  fremur	  leiðir	  líkum	  að	  því	  að	  þær	  

yfirgefi	  ekki	  ofbeldismanninn.	  Afleiðing	  ofbeldisins	  er	  sú	  að	  konurnar	  draga	  sig	  enn	  frekar	  til	  

baka	  og	  ólíklegra	   er	   að	  þær	   finni	   og	   leiti	   í	   jákvæðan	   styrk	   frá	   umhverfi	   sínu,	   til	   dæmis	   frá	  

fjölskyldu	  og	  vinum.	  Það	  eykur	  líkurnar	  á	  þær	  missi	  frumkvæði	  sitt	  og	  vilja	  til	  athafna.	  Þetta	  

getur	  styrkt	  athafnir	  ofbeldismannsins	  til	  muna	  þar	  sem	  þolandinn	  skortir	  styrk	  til	  að	  koma	  

sér	  frá	  ofbeldismanninum	  (Bargai	  o.fl.,	  2007).	  	  

4.3 Feðraveldið	  
Feðraveldið	   er	   kenning	   sem	   sem	  mikið	  hefur	   verið	  notuð	  þegar	   útskýra	   á	   ofbeldi	   í	   nánum	  

samböndum.	  Feðraveldið	  hefur	  verið	  skilgreint	  sem	  viðurkennt	  samfélagsform	  og	  gerir	  það	  

mönnum	   kleift	   að	   stjórna	   konum	   sínum	   og	   beita	   þær	   ofbeldi	   með	   það	   fyrir	   augum	   að	  

viðhalda	   valdastöðu	   sinni	   innan	   sambandsins	   (Dobash	   og	   Dobash,	   1979;	   Freydís	   Jóna	  

Freysteinsdóttir,	  2006).	  	  

Dobash	  og	  Dobash	  komu	  fram	  með	  kenninguna	  um	  feðraveldið	  á	  áttunda	  áratug	  síðustu	  

aldar.	   Þau	   vildu	   meina	   að	   það	   hafi	   viðgengst	   um	   aldir	   alda	   og	   verið	   viðurkennt	  

samfélagsform	  að	  karlar	   réðu	  og	  hefðu	  meiri	   rétt	  á	   flestum	  stigum	  samfélagsins	  heldur	  en	  

konur.	  Þegar	  skoðuð	  eru	  lög	  frá	  árum	  áður	  má	  sjá	  að	  lögin	  heimiluðu	  mönnum	  að	  notast	  við	  

ofbeldi	  ef	  þess	  var	  þörf	  til	  að	  stjórna	  konunni,	  það	  er	  hið	  svokallaða	  feðraveldi.	  Í	  samfélögum	  

þar	  sem	  enn	  viðgengst	  feðraveldi	  drottna	  menn	  yfir	  konum	  sínum	  og	  telja	  sig	  æðri.	  Þeir	  telja	  

sig	  þar	  af	  leiðandi	  hafa	  rétt	  til	  að	  stjórna	  konunum	  líkt	  og	  þær	  séu	  eign	  þeirra	  (Barnett	  o.fl.,	  

2011;	  Dobash	  og	  Dobash,	  1979).	  

Karlmenn	   í	   feðraveldi	   telja	   sig	   vera	   höfuð	   fjölskyldunnar	   og	   búa	   yfir	   valdi	   til	   að	   siða	  

konuna	  til,	  óhlýðnist	  hún	  honum.	  Feðraveldið	  byggir	  á	  hlýðni	  konunnar,virðingu	  fyrir	  manni	  

sínum,	   tryggð	   við	   hann	   og	   óhindruðum	   kynferðislegum	   aðgangi	   hans	   að	   henni.	   Gerendur	  

sem	   telja	   að	   konan	   sín	   vanhelgi	   feðraveldið,	   sýni	   þeim	  ekki	   þá	   virðingu	  og	  undirgefni	   sem	  

þeir	   telja	   sig	   eiga	   skilið,	   álíta	   sig	   eiga	   rétt	   á	   að	   notast	   við	   ofbeldi,	   líkamlegt,	   andlegt	   eða	  

kynferðislegt	  til	  að	  öðlast	  vald	  sitt	  til	  baka	  (DeKeseredy,	  Walter	  S.,	  og	  Katharine	  K.,	  1993).	  	  

Ofangreindar	  kenningar	  geta	  útskýrt	  ástæður	  þess	  að	  menn	  beiti	  konur	  sínar	  ofbeldi	  og	  

áhrifaþættirnir	   eru	  margir.	   Sama	   hver	   grunnurinn	   að	   ofbeldi	   er	   getur	   hann	   haft	  miklar	   og	  

víðtækar	  afleiðingar	  á	  konurnar	  sem	  fyrir	  því	  verða.	  

	  

	  

	  

	  

	  

	  



22	  

5 Afleiðingar	  
Konur	  sem	  búa	  við	  ofbeldi	  geta	  orðið	  fyrir	  gríðarlegum	  skaða,	  bæði	  andlegum	  og	  líkamlegum	  

(Erla	  Kolbrún	  Svavarsdóttir,	  2010).	  Reiði,	  þunglyndi,	  sjálfsvígshugsanir,	  áfallastreituröskun	  og	  

svefnvandamál	   eru	   dæmi	   um	   afleiðingar	   sem	   geta	   komið	   í	   kjölfar	   ofbeldis.	   Konurnar	   geta	  

einnig	  glímt	  við	  krónískan	  kvíða,	  ótta	  og	  streitu.	  Streitan	  er	  tilfinningalegt	  svar	  við	  innri	  eða	  

ytri	   streituþáttum	  og/	  eða	  ótta	   sem	  er	   afleiðing	  af	   sársaukanum	  eða	  niðurlægingunni	   sem	  

fylgir	   því	   að	   vera	   í	   ofbeldissambandi.	   Streitan	   getur	   haft	   áhrif	   á	   nánast	   hvert	   einasta	   kerfi	  

líkamans	  og	  getur	  haft	  áhrif	  á	  það	  hvernig	  konurnar	  hegða	  sér.	  Svörun	  sem	  verður	  við	  streitu	  

getur	   leitt	   af	   sér	   vitsmunaþroskaskerðingu	   og	   eins	   og	   áður	   hefur	   komið	   fram	   er	   algengur	  

fylgikvilli	   kvíði	   og	   þunglyndi.	   Líkamlegu	   kvillarnir	   sem	   geta	   fylgt	   í	   kjölfarið	   eru	   til	   dæmis	  

höfuðverkur	  og	  óútskýrðir	  maga-‐	  og	  bakverkir	  (Barnett	  o.fl.,	  2011).	  Tíðni	  og	  umfang	  ofbeldis	  

getur	   haft	   áhrif	   á	   hversu	   alvarlegar	   afleiðingar	   verða	   af	   ofbeldinu	   og	   tíminn	   frá	   því	   að	  

ofbeldisatvik	  átt	  sér	  stað	  er	  einnig	  talinn	  hafa	  áhrif	  á	  afleiðingar	  og	  alvarleika	  eftirkasta.	  Hafi	  

konur	   búið	   við	   ofbeldi	   í	   æsku	   eða	   fyrr	   á	   lífsleiðinni	   getur	   það	   aukið	   alvarleika	   og	   vægi	  

afleiðinganna	  (Barnett	  o.fl.,	  2011).	  

Bent	  hefur	  verið	  á	  tengsl	  milli	  þess	  að	  konur	  sem	  verða	  fyrir	  ofbeldi	  í	  nánum	  samböndum	  

virðast	  líklegri	  til	  að	  nota	  áfengi	  og/	  eða	  vímuefni	  og	  að	  þær	  séu	  líklegri	  til	  að	  neyta	  tóbaks	  

(Barnett	  o.fl.,	  2011).	  Samkvæmt	   íslenskri	   rannsókn	  höfðu	  15%	   íslenskra	  kvenna,	   sem	  orðið	  

höfðu	   fyrir	   ofbeldi	   af	   hendi	  maka,	   notað	  áfengi	   og/	   eða	   lyf	   til	   að	   komast	   yfir	   ofbeldisatvik	  

(Elísabet	  Karlsdóttir	  og	  Ásdís	  A.	  Arnalds,	  2010).	  

Leghálskrabbamein	  getur	  verið	  ein	  afleiðing	  ofbeldis	  í	  nánum	  samböndum.	  Ástæða	  þess	  

er	   sú	  að	  menn	  sem	  beita	  konur	   sínar	  ofbeldi	  eru	   líklegri	   til	   að	  vera	  þeim	  ótrúir	  og	   smitast	  

HPV	  veiran,	  sem	  veldur	  leghálskrabbameini,	  við	  kynmök	  (WHO,	  2013).	  Konur	  sem	  beittar	  eru	  

ofbeldi	  af	  maka	  eru	  því	  líklegri	  til	  að	  smitast	  af	  kynsjúkdómum	  auk	  þess	  sem	  þær	  eiga	  frekar	  

á	  hættu	  að	   smitast	  af	  HIV	  veirunni	   (Barnett	  o.fl.,	  2011;	  Erla	  Kolbrún	  Svavarsdóttir,	  2010-‐a;	  

Who,	  2016)	  

Rannsókn	   sem	   gerð	   var	   á	   konum	   sem	   leituðu	   skjóls	   í	   athvarf	   eftir	   að	   hafa	   búið	   í	  

ofbeldissambandi	  sýndi	  að	  þær	  áttu	  frekar	  við	  geðræn	  vandkvæði	  að	  stríða	  heldur	  en	  konur	  

sem	  ekki	  höfðu	  verið	  í	  ofbeldissamböndum.	  Þær	  voru	  einnig	  líklegri	  til	  að	  eiga	  í	  erfiðleikum	  

með	  að	  vera	  virkar	  í	  vinnu,	  skóla	  og	  sem	  almennir	  þjóðfélagsþegnar.	  Það	  kom	  einnig	  fram	  að	  

konurnar	   voru	   líklegri,	   heldur	   en	   þær	   sem	   ekki	   bjuggu	   við	   ofbeldi,	   til	   búa	   yfir	   lágu	  

menntunarstigi	   auk	  þess	   sem	  þær	   leituðu	  heilsugæsluþjónustu	   vegna	  óútskýrða	   kvilla	   sem	  

ætla	  má	  að	  sé	  afleiðing	  ofbeldisins	  (Barnett	  o.fl.,	  2011).	  

Sýnt	   hefur	   verið	   fram	  á	   tengsl	   á	  milli	   þess	   að	   búa	   við	   heimilisofbeldi	   og	   að	   hafa	   færri	  

einstaklinga	  í	  tengslaneti	  sínu,	  einstaklinga	  sem	  tilbúnir	  eru	  til	  að	  veita	  stuðning.	  Þær	  konur	  

sem	  búa	  við	  heimilisofbeldi	  virðast	  eiga	  færri	  vini	  og	  vináttusambönd	  sem	  varað	  hafa	  til	  langs	  

tíma.	  Þær	  virðast	  einnig	  eiga	   fáa	  vini	   innan	   síns	   félagahóps	   sem	  tilbúnir	  eru	   til	   að	  hlusta	  á	  

þær	   (Barnett	   o.fl.,	   2011).	   Ljóst	   er	   að	   það	   er	   gríðarlega	  mikilvægt	   fyrir	   konur	   sem	   búa	   við	  

ofbeldi	  í	  samböndum	  að	  hafa	  gott	  stuðningsnet	  þegar	  þær	  ætla	  að	  yfirgefa	  ofbeldismanninn	  

þar	   sem	  það	  virðist	  hafa	  áhrif	  á	  það	  hvort	  þær	   taki	  ákvörðun	  um	  að	  yfirgefa	  manninn	  eða	  

ekki	  (Shechory,	  2012).	  Það	  hefur	  einnig	  áhrif	  á	  það	  hvort	  þær	  taki	  ákvörðun	  um	  að	  yfirgefa	  

manninn.	  Einnig	  virðist	  vera	  samband	  milli	  þess	  að	  yfirgefa	  manninn	  og	  hvort	  þær	  hafi	  þróað	  

með	  sér	  bjargráð	  og	  hvaða	  bjargráð	  þegar	  þær	  bjuggu	  við	  ofbeldið	  (Shechory,	  2012).	  	  

Ýmsir	   þættir	   geta	   spáð	   fyrir	   um	   hvort	   konur	   yfirgefi	   ofbeldismenn	   og	   hafa	   rannsóknir	  

bent	  á	  að	   fjárhagslegt	  sjálfstæði	  og	   lítil	   skuldbinding	  við	  sambandið	  auki	   líkur	  á	  því	  að	  þær	  

yfirgefi	  slíka	  menn.	  Einnig	  benda	  rannsóknarniðurstöður	  til	  þess	  að	  aldur	  konunnar	  geti	  skipt	  

máli,	  hvort	  börn	  séu	  á	  heimilinu	  og	  líklegra	  er	  að	  konur	  yfirgefi	  ofbeldismenn	  ef	  þær	  telji	  að	  

þeir	  muni	  beita	  börnin	  þeirra	  ofbeldi	  (Koepsell,	  Kernic	  og	  Holt,	  2006).	  

Rannsóknir	  sem	  gerðar	  hafa	  verið	  benda	  til	  þess	  að	  slæm	  samfélagsleg	  staða	  kvenna	  geti	  

aukið	   líkurnar	   á	   því	   að	   þær	   verði	   fyrir	   ofbeldi	   auk	   þess	   sem	   ofbeldi	   í	   garð	   þeirra	   kvenna	  

virðist	   vera	   grófara	   og	   tíðara.	   Konur	   með	   hátt	   menntunarstig,	   sem	   eru	   fjárhagslega	   og	  

félagslega	  sterkar,	  virðast	  síður	  búa	  við	  ofbeldi	  af	  hendi	  maka	  síns	  (Jewkes,	  2002).	  Auk	  þess	  

eiga	  konur	  sem	  búa	  í	  lægri	  stigum	  samfélagsins	  eiga	  erfiðara	  með	  að	  vinna	  sig	  úr	  áföllunum	  

sem	  þær	  verða	  fyrir	  og	  ná	  andlegri	  heilsu	  (Bargai	  o.fl.,	  2007).	  	  

Rannsakendur	   hafa	   leitast	   við	   að	   rannsaka	   kvíða,	   tengsl	   og	   tengslarof	   innan	  

ofbeldissambanda.	   Konur	   sem	   þjást	   af	   miklum	   kvíða	   virðast	   líklegri	   til	   að	   ala	   á	   neikvæðu	  

tilfinningalegu	   ástandi	   og	   þær	   eiga	   erfiðara	   með	   að	   aftengjast	   ofbeldismanninum	  

tilfinningalega	   (e.	   hyperactivation	   strategies)	   á	   meðan	   konur	   sem	   geta	   forðast	   tengsl	   í	  

erfiðum	  aðstæðum	  (e.	  deactivation	  strategies)	  virðast	  eiga	  auðveldara	  með	  að	  bægja	  frá	  sér	  

erfiðum	   tilfinningum	   og	   aðstæðum.	   Konur	   með	   kvíðaröskun	   og	   hræðslu	   við	   að	   vera	  

yfirgefnar,	   eru	   líklegri	   til	   að	   vera	   lengur	   í	   ofbeldissambandi	   heldur	   en	   konur	   sem	   eiga	  

auðveldara	  með	  að	  bægja	  neikvæðum	  tilfinningum	  og	  erfiðum	  aðstæðum	  frá	  sér	  (Shechory,	  

2012).	  	  

5.1 Sálrænt	  áfall	  	  

Þegar	   einstaklingar	   finna	   fyrir	   ofsafenginni	   hræðslu	   vegna	   hótana	   um	   dauða,	   alvarlegra	  

líkamsmeiðinga	  eða	  að	  öðrum	  sé	  hótað	  dauða	  eða	  alvarlegum	   líkamsmeiðingum	   í	  kringum	  

þá,	  geta	  þeir	  einstaklingar	  fengið	  sálrænt	  áfall.	  Slík	   líkamssvörun	  er	  einkennandi	  fyrir	  konur	  

sem	   búa	   við	   ofbeldi.	   Svörun	   líkamans	   við	   áfalli	   getur	   verið	   stöðug	   hræðsla,	   sektarkennd,	  

svefntruflanir,	   viðkvæmni,	   hjálparleysi,	   ótti	   og	   viðstöðulaus	   varnarstaða	   auk	   þess	   sem	  

skjálfti,	   höfuðverkur,	   magaverkur,	   sviti	   og	   öndunarerfiðleikar	   eru	   algeng	   einkenni.	   Konur	  

geta	   í	   kjölfarið	   farið	   að	   misnota	   áfengi	   og/	   eða	   vímuefni,	   geta	   fundið	   fyrir	   skömm	   og	  

sektarkennd	  ásamt	  því	  að	  geta	  fundið	  fyrir	  líkamlegum	  einkennum	  eins	  og	  nefnd	  eru	  hér	  að	  

ofan.	  Konur	  sem	  verða	   fyrir	   sálrænu	  áfalli	   í	  ofbeldissambandi	  geta	  einnig	  átt	  erfitt	  með	  að	  

vera	  í	  nánum	  samböndum	  í	  framtíðinni	  (Barnett	  o.fl.,	  2011).	  

5.2 Áfallastreituröskun	  (e.PTSD)	  
Áfallastreituröskun	   er	   dæmi	   um	  mjög	   alvarlegar	   afleiðingar	   hjá	   einstaklingum	   sem	   upplifa	  

ofsafengin	  ótta,	  áfall	  og/	  eða	  lífsháskatilfinningar.	  Sem	  dæmi	  má	  nefna	  að	  einstaklingar	  sem	  

barist	  hafa	  í	  stríði	  þjáist	  mjög	  oft	  af	  áfallastreituröskun	  (Barnett	  o.fl.,	  2011).	  

Áfallastreituröskun	   er	   dæmi	   um	   alvarlegar	   afleiðingar	   ofbeldis	   í	   nánum	   samböndum.	  

Alvarleiki	  og	  tíðni	  líkamlegs,	  andlegs	  og/	  eða	  kynferðisofbeldis	  eykur	  líkur	  á	  að	  konur	  þjáist	  af	  

áfallastreituröskun	   og	   hafa	   rannsóknir	   bent	   á	   að	   40	   -‐	   60%	   kvenna	   sem	   búa	   við	   ofbeldi	   af	  

hendi	   maka	   séu	   haldnar	   áfallastreituröskun	   (Barnett	   o.fl.,	   2011;	   Yoshihama	   og	   Horrocks,	  

2003).	   Það	   eykur	   enn	   fremur	   líkur	   á	   áfallastreituröskun	   ef	   fyrri	   saga	   er	   um	   ofbeldi,	   bæði	  

líkamlegt	  og	  kynferðislegt	  (Bargai	  o.fl.,	  2007).	  

Konur	  með	  áfallastreituröskun	  geta	  virst	  fjarlægar	  í	  samskiptum,	  upplifað	  dofaeinkenni,	  

þær	  geta	  átt	  við	   svefnörðugleika	  að	  stríða	  ásamt	  því	  að	  þjást	  af	  þunglyndi.	  Konur	   sem	  eru	  

með	  áfallastreituröskun	  eru	  líklegri	  til	  að	  búa	  við	  félagslega	  einangrun	  og	  meiri	  hætta	  er	  á	  að	  

þær	  misnoti	  áfengi	  og/	  eða	  vímuefni.	  Þá	  má	  ætla	  að	  konur	  sem	  búa	  við	  ofbeldi	  séu	  líklegri	  en	  

ella	   til	   að	   brjóta	   sjálfar	   sig	   niður	   með	   sjálfsásökunum	   og	   þjást	   af	   ofsakvíða	   (Ingólfur	   V.	  

Gíslason,	  2008;	  Margrét	  Blöndal,	  2007).	  Algengt	  er	  að	  konur	  sem	  þjást	  af	  áfallastreituröskun	  

endurupplifi	  atburðinn	  og	  reyni	  að	  forðast	  staði,	  umræður	  og	  jafnvel	  hugsanir	  sem	  minna	  á	  

ofbeldið,	  þar	  sem	  ótti,	   lífsháskatilfinningar	  og	  hræðsla	  við	  ofbeldi	  er	  mikið	  og	  getur	  hamlað	  

daglegu	  lífi	  þeirra	  (Ingólfur	  V.	  Gíslason,	  2008).	  

Eftir	  skilnað	  við	  ofbeldismanninn	  má	  búast	  við	  að	  einkenni	  áfallastreitunnar	  fari	  dvínandi	  

en	  það	  ferli	  getur	  tekið	  frá	  sex	  mánuðum	  upp	  í	  þrjú	  ár	  (Barnett	  o.fl.,	  2011).	  	  

5.3 Að	  takast	  á	  við	  ofbeldið	  	  
Bjargráð	  er	  vitræn	  og	  hegðunarleg	  útsjónarsemi	  til	  að	  takast	  á	  við	  aðstæður	  sem	  geta	  verið	  

of	   erfiðar	   og	   krefjast	   of	   mikils	   af	   einstaklingum.	   Bjargráð	   geta	   dregið	   úr	   neikvæðum	  

tilfinningum	  og	  átökum	  vegna	  streitu.	  Rannsóknir	  hafa	  bent	   til	  að	  konur	  sem	  þrói	  með	  sér	  

vandamálamiðuð	  bjargráð	  séu	  líklegri	  til	  að	  yfirgefa	  ofbeldismennina	  en	  konur	  sem	  ekki	  hafa	  

þróað	  með	  sér	  bjargráð	  (Barnett	  o.fl.,	  2011;	  Shechory,	  2012).	  	  

Bjargráð	  kvenna	  gera	  þeim	  kleift	  að	  búa	  við	  ofbeldi	  og	  geta	  haft	  áhrif	  á	  hvort	  þær	  muni	  

yfirgefa	   gerandann.	   Rannsóknir	   hafa	   sýnt	   að	   konur	   sem	   þróa	   með	   sér	   vandamálamiðuð	  

bjargráð	   (e.	   problem-‐focused	   coping	   strategies)	   líkt	   og	   að	   sækja	   sér	   utankomandi	   aðstoð,	  

leita	  sér	  verndar	  eða	  halda	  sig	  fjarri	  ofbeldismanninum	  geti	  aukið	  líkurnar	  á	  að	  þær	  yfirgefi	  

manninn.	   Konur	   sem	   þróað	   hafa	   með	   sér	   tilfinningamiðuð	   bjargráð	   (e.	   avoidance	   coping	  

strategies)	   eru	   sagðar	   vera	   ólíklegri	   til	   að	   yfirgefa	   ofbeldismennina.	   Í	   tilfinningamiðuðum	  

bjargráðum	  sýna	  konur	  viðleitni	   til	  að	  stjórna	  eigin	   tilfinningum,	  þær	  hafa	  mögulega	  þróað	  

með	  sér	  eiginleikann	  að	  loka	  á	  tilfinningar	  sínar	  og	  halda	  þeim	  fyrir	  sig.	  Konurnar	  geta	  einnig	  

gert	  lítið	  úr	  ofbeldinu	  eða	  talið	  sér	  trú	  um	  að	  það	  hafi	  ekki	  átt	  sér	  stað	  (Haight,	  Shim,	  Linn	  og	  

Swinford,	  2007;	  Shechory,	  2012).	  	  

Virkur	   bjargráðarstíll	   (e.	   active	   coping	   strategies)	   og	   forðandi	   bjargráðastíll	   (e.avoidant	  

coping	   strageties)	   eru	   einnig	   dæmi	   um	   bjargráðarstíla	   sem	   konur	   nota	   til	   að	   takast	   á	   við	  

streituvaldandi	  aðstæður.	  Virkur	  bjargráðarstíll	  er	  sálfræðileg	  svörun	  eða	  hegðun	  sem	  getur	  

falið	  í	  sér	  að	  konurnar	  reyna	  mögulega	  að	  breyta	  eðli	  streitunnar	  eða	  því	  hvernig	  þær	  hugsa	  

um	  ofbeldið.	  Forðandi	  bjargráðarstíll	  felur	  í	  sér	  að	  konurnar	  halda	  tilfinningunum	  fyrir	  sig	  eða	  

finna	  aðrar	  leiðir	  til	  að	  takast	  á	  við	  ofbeldið,	  til	  dæmis	  með	  því	  að	  auka	  áfengisneyslu	  til	  að	  

forðast	  og	  deyfa	  tilfinningarnar	  (Taylor,	  1998).	  

Þá	  má	  nefna	  að	  lært	  hjálparleysi	  er	  eitt	  bjargráða	  sem	  notað	  er	  til	  að	  takast	  á	  við	  ofbeldi	  

sem	  konur	  verða	  fyrir.	  Lært	  hjálparleysi	  þróast	  í	  hugum	  kvennanna	  vegna	  atburða	  sem	  þær	  

telja	  sér	  trú	  um	  að	  þær	  hafi	  litla	  sem	  enga	  stjórn	  á	  og	  þær	  geti	  ekki	  forðast	  ofbeldið	  né	  fundið	  

leið	  út	  úr	  sambandinu	  (Ursa	  og	  Koehn,	  2015).	  	  

Möguleikinn	  á	  að	  geta	  notað	  viðeigandi	  aðferðir	  og	  bjargir	  til	  að	  takast	  á	  við	  ofbeldi	  eru	  

nauðsynlegar	  fyrir	  konurnar	  og	  eru	  þeirra	  haldreipi	  til	  að	  þrauka	  (Ursa	  og	  Koehn,	  2015).	  	  

5.4 Sjálfsásakanir	  
Konur	   sem	  búa	  við	  ofbeldi	   kenna	   sér	   gjarnan	  um	  ofbeldið	   sem	  á	   sér	   stað.	  Það	  getur	   varla	  

talist	  einkennilegt	  í	  ljósi	  þess	  að	  fjölmargir	  í	  samfélaginu	  telja	  að	  ofbeldið	  hljóti,	  að	  einhverju	  

leyti,	   að	   vera	   konunni	   að	   kenna.	   Það	   er	   ákveðin	   mýta	   að	   konur	   hljóti	   að	   hafa	   ýtt	   undir	  

ofbeldishegðun	  hjá	  mönnum	  sínum.	  Menn	  sem	  beita	  konur	  sínar	  ofbeldi	  geta	  einnig	  ásakað	  

þær	  um	  að	  hafa	  hegðað	  sér	  á	  hátt	  sem	  manninum	  líkaði	  ekki	  við	  og	  því	  hafi	  þær	  átt	  ofbeldi	  

skilið.	   Ásakanir	   gagnvart	   konunni	   geta	   falist	   í	   atriðum	   eins	   og	   að	   hafa	   ekki	   tekið	   úr	  

uppþvottavélinni	  eða	  að	  hún	  hafi	  ekki	  alið	  börnin	  sem	  skyldi,	  sem	  getur	  gert	  manninn	  reiðan	  

og	  konan	  fengið	  barsmíðar	  fyrir	  þær	  sakir	  (Barnett	  o.fl.,	  2011).	  

Konur	   hafa	   talað	   um	   að	   þær	   finni	   fyrir	   skömm	   og	   sektarkennd	   yfir	   því	   að	   hafa	   ekki	  

yfirgefið	  manninn	  og	  þá	  sérstaklega	  ef	  börn	  eru	  í	  spilinu	  því	  líkurnar	  á	  því	  að	  börnin	  séu	  beitt	  

ofbeldi	  eru	  meiri	  ef	  ofbeldi	  gagnvart	  móður	  er	  til	  staðar.	  Þær	  skammast	  sín	  gjarnan	  fyrir	  að	  

bjóða	  börnunum	  upp	  á	  ofbeldið	  og	  styður	  það	  við	  þá	  staðreynd	  að	  konurnar	  segja	  síður	  frá	  

ofbeldinu	  ef	  börn	  eiga	  einhvern	  hlut	  að	  máli	  (Barnett	  o.fl.,	  2011).	  

Margar	   konur	   sem	   búa	   við	   ofbeldi	   í	   nánu	   sambandi	   eru	   tilfinningalega	   háðar	  

gerandanum	  sem	  getur	  aukið	  á	  þeirra	  eigin	  ábyrgðartilfinningu	  gagnvart	  ofbeldinu	  og	  aukið	  á	  

sjálfsásakanir	  sem	  í	  kjölfarið	   fylgja.	  Allar	  þessar	  vonleysistilfinningar	  og	  hjálparleysi	  geta	  ýtt	  

undir	   sjálfsvígshugsanir	   kvennanna.	   Nokkrar	   ástæður	   eru	   fyrir	   því	   að	   konur	   kenna	   sér	   um	  

ofbeldið,	   meðal	   annars	   vegna	   þess	   að	   þær	   völdu	   sér	   sjálfar	   þennan	   maka,	   þær	   voru	  

innvinklaðar	  í	  átök	  og	  erjur	  innan	  hjónabandsins.	  Fyrir	  þessar	  sakir	  og	  fleiri	  til,	  hafi	  þær	  ekki	  

náð	  að	  uppfylla	  sínar	  eigin	  væntingar	  til	  sín	  sem	  eiginkonu	  og	  væntingarnar	  til	  hjónabandsins	  

eru	   brostnar.	   Jafnvel	   þó	   konurnar	   minnki	   sínar	   eigin	   sjálfsásakanir	   vegna	   ofbeldisins,	   þá	  

halda	  þær	  samt	  áfram	  að	  vera	  með	  sjálfsásakanir	  fyrir	  þær	  sakir	  að	  þær	  skuli	  enn	  búa	  með	  og	  

vera	  í	  sambandi	  með	  gerandanum	  (Michal,	  2000).	  

5.5 Að	  yfirgefa	  gerandann	  
Konur	  sem	  búa	  við	  ofbeldi	  af	  hálfu	  maka	  mæta	  oft	  skilningsleysi	  þar	  sem	  aðrir	  hafa	  oft	  ekki	  

skilning	  á	  þeirri	  staðreynd	  að	  kona	  í	  slíkri	  stöðu	  skuli	  ekki	  yfirgefa	  ofbeldismanninn.	  Að	  búa	  

við	  ofbeldi	  af	  hálfu	  maka	  er	  samspil	  flókinna	  tilfinninga	  og	  erfitt	  er	  að	  setja	  sig	  í	  þeirra	  spor.	  

Konur	   geta	   verið	   reiðar,	   sviknar	   og	   ósáttar	   en	   á	   sama	   tíma	   geta	   þær	   verið	   ástfangnar	   af	  

manninum,	   sýnt	   honum	   hollustu,	   kærleika	   og	   telja	   gjarnan	   að	   þær	   geti	   breytt	   hegðun	  

mannsins	  eða	  að	  ástandið	  muni	  lagast	  (Shechory,	  2012).	  

Það	  að	  konur	  yfirgefi	  ofbeldismann	  sinn	  þarf	  ekki	  að	  þýða	  að	  ofbeldinu	  ljúki.	  Samkvæmt	  

Kvennathvarfinu	  hafa	  margar	  konur	   leitað	   til	  þeirra	  eftir	  ofbeldi	   af	  hálfu	   fyrrverandi	  maka.	  

Rannsóknir	   hafa	   sýnt	   að	   tíminn	   frá	   því	   að	   konan	   yfirgefur	   manninn	   er	   sérstaklega	  

áhættusamur	  þar	   sem	  hún	  er	   í	   aukinni	  hættu	  á	   að	  maðurinn	   sitji	   um	  hana,	  hann	   reyni	   að	  

myrða	   hana	   og	   í	   grófustu	   tilfellum	   sé	   hún	   myrt	   (Ingólfur	   V.	   Gíslason,	   2006;	   Samtök	   um	  

Kvennaathvarf,	  2015;	  Jewkes,	  2002).	  

Afleiðingar	  þess	  að	  hafa	  búið	  við	  ofbeldi	  og	  kúgun	  gera	  það	  meðal	  annars	  að	  verkum	  að	  

konur	  eiga	  erfiðara	  með	  að	  taka	  ákvörðun,	  þær	  eru	  veikari	  fyrir	  og	  áhættufælnari	  (Ingólfur	  V.	  

Gíslason,	  2008).	  

Rannsóknir	  hafa	  sýnt	  að	  þegar	  kona	  tekur	  ákvörðun	  um	  að	  yfirgefa	  manninn	  sem	  beitir	  

hana	  ofbeldi	   þá	  er	  hún	  mögulega	   að	   taka	   stærstu	  og	  erfiðustu	   ákvörðun	   sem	  hún	   tekur	   á	  

lífsleiðinni.	   Þá	   hafa	   rannsóknir	   jafnframt	   sýnt	   fram	   á	   að	   konur	   fara	   að	   jafnaði	   þrisvar	   til	  

fjórum	   sinnum	   til	   baka	   til	   ofbeldismannsins	   áður	   en	   þær	   endanlega	   yfirgefa	   hann.	  

Rannsakendur	   hafa	   sýnt	   fram	  á	   að	   18	   -‐	   74%	   kvenna	   sem	   fara	   frá	   ofbeldismönnum	   sínum,	  

snúi	  fljótlega	  aftur	  til	  þeirra	  (Lerner	  og	  Kennedy,	  2000).	  	  

Líkt	   og	   áður	   hefur	   komir	   fram	   sýna	   rannsóknir	   fram	   á	   að	   konur	   með	   lægri	   tekjur	   og	  

menntun	   virðast	   frekar	   verða	   fyrir	   ofbeldi	   í	   nánum	   samböndum.	   Að	   konurnar	   séu	  

fjárhagslega	   háðar	   mönnum	   sínum	   er	   þó	   ekki	   eina	   ástæða	   þess	   að	   konur	   yfirgefa	   ekki	  

mennina	  sem	  beita	  þær	  ofbeldi.	  Í	  niðurstöðum	  erlendrar	  rannsóknar	  sem	  gerð	  var	  á	  konum	  

sem	  leitað	  höfðu	  aðstoðar	  á	  bráðamóttöku	  vegna	  ofbeldis	  af	  hendi	  maka,	  sögðu	  einungis	  sjö	  

prósent	   þeirra	   að	   þær	   væru	   áfram	   í	   sambandinu	   vegna	   þess	   að	   þær	   teldu	   sig	   ekki	   geta	  

framfleytt	  sér	  án	  mannsins	  sem	  var	  þeirra	  fyrirvinna	  (Berrios	  og	  Grady,	  1991).	  	  

Niðurstöður	  rannsóknar	  Enander	  og	  Holmberg	  (2008)	  benda	  til	  þess	  að	  dæmi	  séu	  um	  að	  

konur	  fari	  í	  gegnum	  þrjú	  stig	  sem	  að	  endingu	  verði	  til	  þess	  að	  þær	  fari	  frá	  gerandanum.	  Ætla	  

má	  að	  um	  grófustu	  tilfelli	  sé	  að	  ræða	  þar	  sem	  konurnar	  telja	  ofbeldið	  vera	  orðið	  það	  gróft	  að	  

þær	  eða	  aðrir	  muni	   láta	   lífið.	  Á	   fyrsta	  stiginu	  yfirgefa	  þær	  gerandann.	  Á	  næsta	  stiginu	  átta	  

þær	  sig	  á	  að	  um	  ofbeldissamband	  hafi	  verið	  að	   ræða	  og	  sjá	  afleiðingarnar	  sem	  sambandið	  

hefur	   haft	   á	   þær.	   Á	   þriðja	   stiginu	   öðlast	   þær	   frelsi,	   það	   er	   að	   þær	   ná	   að	   losa	   sig	   við	  

tilfinningaleg	   tengsl	   við	   gerandann.	   Samkvæmt	   niðurstöðum	   rannsóknarinnar	   er	   talið	  

líklegast	  að	  konur	  snúi	  aftur	  til	  gerandans	  þegar	  þær	  eru	  staddar	  á	  þriðja	  stiginu	  eða	  þegar	  

þær	   virðast	   vera	   að	   losna	   undan	   þeim	   tilfinningatengslum	   sem	   þær	   eiga	   við	   gerandann	  

(Schecory,	  2012).	  	  

6 Mæður	  í	  ofbeldissamböndum	  
Niðurstöður	   rannsókna	  sem	  gerðar	  hafa	  verið	  á	  mæðrum	  sem	  beittar	  hafa	  verið	  ofbeldi	  af	  

hálfu	   maka	   ber	   ekki	   öllum	   saman.	   Sumar	   þeirra	   benda	   til	   þess	   að	   hæfni	   kvennanna	   sem	  

mæðra	  minnki	  ekki	  þó	  þær	  búi	  við	  heimilisofbeldi	  (Haight	  o.fl.,	  2007).	  

6.1 Mæður	  

,,Pabbi	  þinn	  er	  reiður	  við	  mig	  en	  ekki	  þig´´	  eða	  ,,pabbi	  þinn	  er	  veikur	  og	  þarf	  að	  fá	  aðstoð´´	  

eru	  algengar	  setningar	  sem	  konur	  nota	  þegar	  börnin	  þeirra	  hafa	  orðið	  vitni	  að	  ofbeldi	  föður	  í	  

garð	  móður	  (Haight	  o.fl.,	  2007).	  	  

Konur	  sem	  eiga	  börn	  vilja	  yfirleitt	  það	  allra	  besta	  fyrir	  sín	  börn	  og	  eru	  konur	  sem	  búa	  við	  

ofbeldi	  af	  hálfu	  maka	  ekki	  undanskyldar.	  Konur	  sem	  búið	  hafa	  í	  ofbeldissamböndum	  segjast	  

hafa	  verið	  með	  samviskubit	  yfir	  því	  að	  yfirgefa	  ekki	  manninn	  því	  með	  því	  juku	  þær	  líkurnar	  á	  

að	  barnið/börnin	  yrðu	  fyrir	  ofbeldi	  líka	  (Barnett	  o.fl.,	  2011).	  	  

Konur	   þróa	  með	   sér	  mismunandi	   leiðir	   til	   að	   vernda	   sig	   og	   börnin	   sín	   og	   er	   ein	   leiðin	  

afneitun,	   sem	   fellur	   í	   flokk	   varnarhátta.	   Þær	   geta	   talið	   sér	   trú	   um	   að	   þær	   séu	   að	   vernda	  

börnin	  með	  því	  að	  gera	  lítið	  úr	  ofbeldinu	  og	  afneitun	  getur	  einnig	  gert	  þeim	  sjálfum	  kleift	  að	  

búa	  við	  erfiðar	  aðstæður,	  líkt	  og	  ofbeldi	  er	  (Haight	  o.fl.,	  2007).	  Að	  afneita	  því	  að	  ofbeldi	  sé	  til	  

staðar	  getur	  þó	  mögulega	  hindrað	  jákvæðar	  breytingar	  og	  virkan	  stuðning	  sem	  börnin	  þurfa	  

til	   að	   geta	  náð	   tilfinningalegum	  bata	   eftir	   upplifun	   af	   ofbeldi.	   Þá	  hafa	   sumir	   rannsakendur	  

hafa	   bent	   á	   að	   mæðurnar	   flytji	   neikvæðar	   tilfinningar	   yfir	   á	   börn	   sín.	   Tilfinningalegt	  

ójafnvægi	  mæðranna	  eykur	  líkurnar	  á	  því	  að	  þær	  skorti	  þolinmæði,	  þær	  öskri	  á	  börn	  sín	  eða	  

slái	  þau	  (Haight	  o.fl.,	  2007).	  

Í	  erlendri	  rannsókn	  voru	  tekin	  viðtöl	  við	  konur	  sem	  búið	  höfðu	  við	  ofbeldi	  af	  hendi	  maka	  

og	   hafði	   barnavernd	   komið	   að	   þeirra	  máli.	   Þegar	   þær	   voru	   spurðar	   hvort	   ofbeldi	   af	   hendi	  

maka	  hefði	  áhrif	  á	  framkomu	  þeirra	  við	  börn	  sín	  svöruðu	  10	  mæður	  af	  17	  að	  hegðun	  þeirra	  

gagnvart	   börnunum	   ákvarðaðist	   af	   því	   hvernig	   sambandið	   gekk	   við	  makann.	   Ef	  mikil	   átök	  

ættu	  sér	  stað	  þá	  væri	  þráðurinn	  styttri	  og	  móðirin	  líklegri	  til	  að	  öskra	  á	  börnin	  eða	  slá	  þau.	  

Um	  helmingur	  eða	  átta	  af	  17	  töluðu	  um	  að	  sambandið	  við	  börnin	  væri	  verra	  á	  þann	  hátt	  að	  

börnin	  kenndu	  móðurinni	  um	  ef	   faðirinn	   fór	  af	  heimilinu	  og	  yfirgaf	  þau.	  Þær	   töluðu	  einnig	  

um	   að	   börnin	   færu	   í	   hlutverk	   fullorðins	   aðila	   til	   að	   verja	   móðurina	   (Haight	   o.fl.,	   2007).	  

Meirihluti	  mæðranna	   eða	   14	   þeirra,	   höfðu	   sínar	   leiðir	   til	   að	   vernda	   barnið,	   bæði	   svo	   þau	  

yrðu	  ekki	  vitni	  að	  ofbeldinu	  og	  eins	  til	  að	  koma	  í	  veg	  fyrir	  að	  þau	  yrðu	  fyrir	  því.	  Nefndu	  flestar	  

mæðurnar	  að	  þegar	  þær	  vissu	  að	  ofbeldi	  væri	  yfirvofandi,	  þá	   færðu	  þær	  sig	   frá	  börnunum	  

eða	   kæmu	   þeim	   fyrir	   inni	   í	   herbergi.	   Rúmlega	   helmingur	   mæðranna	   hringdi	   í	  

fjölskyldumeðlimi,	   vini	   eða	   lögreglu	  þegar	  maðurinn	  hótaði	   konunni	  ofbeldi	  eða	  beitti	  þær	  

ofbeldi	  nálægt	  börnin.	  Tæplega	  helmingur	  mæðranna	  nefndi	  að	  þær	  hefðu	  þróað	  með	  sér	  og	  

börnum	  sínum	  merki	   sem	  gaf	   til	   kynna	  að	  ofbeldi	  væri	  yfirvofandi.	  Fæstar	  mæðranna,	  eða	  

fjórar	  þeirra,	  höfðu	   reynt	  að	   róa	  manninn	  og/	  eða	  koma	   í	   veg	   fyrir	   rifrildi	  með	  mismiklum	  

árangri.	  Nokkrar	  mæðranna	  höfðu	  einnig	  komið	  því	  svo	  fyrir	  að	  börnin	  flyttu	  til	  ættingja	  um	  

tíma	  til	  að	  koma	   í	  veg	   fyrir	  að	  þau	  yrðu	   fyrir	  ofbeldi	  eða	  yrðu	  vitni	  að	  ofbeldi	   (Haight	  o.fl.,	  

2007).	  Helmingur	  mæðranna	  fannst	  mjög	  mikilvægt	  að	  veita	  börnum	  sínum	  tilfinningalegan	  

stuðning,	  svo	  sem	  að	  láta	  börnin	  vita	  að	  þau	  væru	  elskuð,	  að	  það	  yrði	  hugað	  að	  þeim,	  að	  þau	  

væru	  örugg,	  að	  ofbeldið	  væri	  ekki	  börnunum	  að	  kenna	  og	  það	  yrði	  best	  fyrir	  þau	  ef	  þau	  flyttu	  

burt	  um	  tíma.	  Ein	  móðirin	  lýsti	  því	  þannig	  að	  hún	  teldi	  gríðarlega	  mikilvægt	  að	  börnin	  vissu	  

að	   þau	   væru	   enn	   elskuð	   og	   yrðu	   alltaf	   þrátt	   fyrir	   ofbeldið	   og	   að	   ofbeldið	   væri	   ekki	   undir	  

neinum	   kringumstæðum	  þeim	   að	   kenna.	   Líkt	   og	   fram	  hefur	   komið	   hér	   að	   ofan	   þá	   er	   það	  

varnarháttur	  að	  gera	  lítið	  úr	  ofbeldinu	  og	  nefndu	  fjórar	  mæður	  að	  þær	  hefðu	  gert	  það	  í	  von	  

um	  að	  það	  myndi	  draga	  úr	  hræðslu	  barnanna	  og	  bjuggu	  þær	  til	  afsakanir	  fyrir	  ofbeldinu	  og	  

sögðu	  hluti	   líkt	  og	  „pabbi	  er	  bara	  þreyttur“	  eða	  „pabbi	  er	  reiður“.	  Mæðurnar	  töluðu	  einnig	  

um	  að	  þær	  reyndu	  að	  kenna	  börnum	  sínum	  að	  ofbeldi	  væri	  aldrei	  eðlileg	  hegðun	  og	  sagði	  ein	  

móðirin	  við	  dóttur	  sína	  að	  ef	  maður	  sem	  hún	  væri	  í	  sambandi	  myndi	  einhvern	  tíma	  leggja	  á	  

hana	  hendur,	  þá	  ætti	  dóttir	  hennar	  að	  yfirgefa	  þann	  mann	  og	  aldrei	  líta	  til	  baka	  (Haight,	  o.fl.,	  

2007,	  bls.	  53).	  

Í	   málum	   þar	   sem	   ofbeldi	   í	   nánum	   samböndum	   kemur	   inn	   á	   borð	   til	  

barnaverndaryfirvalda	  geta	  starfsmenn	   lent	   í	  vandkvæðum.	  Mæðurnar	  sinna	  börnunum	  og	  

gera	  oftast	  sitt	  besta	  en	  samkvæmt	  barnaverndarlögum	  eiga	  börn	  rétt	  á	  vernd	  og	  umönnun	  

(Lög	   nr.	   80/2002).	   Verði	   barn	   vitni	   að	   ofbeldi	   er	   þeim	   lögum	   ekki	   framfylgt.	   Komi	  mál,	   er	  

varðar	  ofbeldi	  af	  hendi	  föður	  gegn	  móður	  á	  borð	  barnaverndar	  ber	  starfsmönnum	  að	  grípa	  

inn	  í	  og	  gera	  viðeigandi	  ráðstafanir.	  Barnaverndarstarfsmenn	  geta	  óskað	  eftir	  því	  að	  mæður	  

yfirgefi	  gerendur	  en	  gangi	  það	  úrræði	  ekki	  eftir	  ber	  barnaverndarstarfsmanni	  að	  finna	  aðrar	  

lausnir,	   svo	   sem	   setja	   barn	   í	   hendur	   ættingja	   eða	   á	   fósturheimili.	   Valdalaus	   ábyrgð	   (e.	  

powerless	   responsibility)	   hefur	   verið	   notað	   til	   útskýringar	   en	  það	   felur	   í	   sér	   að	   samfélagið	  

setur	  ábyrgðina	  yfir	  á	  konurnar	  og	  telja	  að	  þær	  eigi	  að	  yfirgefa	  mennina	  til	  að	  verja	  börnin	  sín	  

þegar	  ábyrgðin	  ætti	  í	  raun	  að	  vera	  á	  höndum	  gerenda	  (Barnett	  o.fl.,	  2011).	  

6.2 Afleiðingar	  þegar	  börn	  verða	  vitni	  að	  ofbeldi	  
Samkvæmt	   Barnasáttmála	   Sameinuðu	   þjóðanna	   er	   lögð	   áhersla	   á	   velferð	   barna	   og	   ber	  

forsjáraðilum	   skylda	   að	   hlúa	   að	   henni	   (Lög	   um	   samning	   Sameinuðu	   þjóðanna	   um	   réttindi	  

barnsins,	  nr.	  19/2013).	  Ef	  litið	  er	  til	  Íslands	  þá	  höfum	  við	  flokkunarkerfið	  SOF	  sem	  notast	  er	  

við	   í	   barnaverndarmálum	   hérlendis.	   Samkvæmt	   flokkunarkerfinu	   er	   það	   skilgreint	   sem	  

tilfinningalegt	   ofbeldi	   þegar	   börn	   verða	   vitni	   að	   ofbeldi	   milli	   foreldra	   (Freydís	   Jóna	  

Freysteinsdóttir,	  2012).	  

Niðurstöður	   nýlegrar	   bandarískrar	   rannsóknar	   benda	   til	   að	   eitt	   af	   hverju	   15	   börnum	  

muni	  verði	  vitni	  að	  ofbeldi	  í	  æsku	  og	  í	  73%	  tilfella	  sé	  það	  faðir	  eða	  stjúpfaðir	  barnanna	  sem	  

leggi	  hendur	  á	  móðir	  þeirra	  (Blair,	  McFarlane,	  Nava,	  Gilroy	  og	  Maddoux,	  2015).	  Samkvæmt	  

niðurstöðum	  annarrar	  erlendrar	  rannsóknar	  eru	  börn	  sem	  búa	  við	  að	  móðir	  þeirra	  sé	  beitt	  

ofbeldi	  af	  hálfu	  maka,	  þrefalt	  líklegri	  til	  að	  verða	  fyrir	  því	  sjálf	  af	  hálfu	  föður	  heldur	  en	  börn	  

sem	  ekki	  búa	  við	  slíkar	  aðstæður	  (Mbilinyi,	  Edleson,	  Hagemeister	  og	  Beeman,	  2007).	  

	  Að	   verða	   vitni	   af	   ofbeldi	   af	   hálfu	   annars	   foreldris	   gegn	   hinu	   getur	   haft	   mikil	   og	  

langvarandi	  áhrif	  á	  börn	  og	  hafa	  rannsóknir	   ítrekað	  sýnt	  fram	  á	  að	  börn	  sem	  verða	  vitni	  að	  

ofbeldi	  er	  meiri	  hætta	  búin	  á	  að	  eiga	  við	  andlega	  kvilla	  að	  stríða	   líkt	  og	  kvíða	  auk	  aukinnar	  

hættu	  á	  lágu	  sjálfsmati	  og	  sjálfstrausti.	  Börn	  sem	  verða	  vitni	  að	  ofbeldi	  geta	  átt	  erfiðara	  um	  

vik	  í	  skóla	  og	  hafa	  rannsóknir	  bent	  til	  þess	  að	  börn	  sem	  búi	  við	  ofbeldi	  föður	  í	  garð	  móður	  séu	  

líklegri	  til	  að	  verða	  fyrir	  ofbeldi	  sjálf	  síðar	  á	  lífsleiðinni	  (McClellan	  og	  Killeen,	  2000).	  Nýlegar	  

rannsóknir	  hafa	  sýnt	  að	  verði	  barn	  vitni	  af	  ofbeldi,	  þá	  jafngildi	  það	  því	  að	  verða	  fyrir	  því	  sjálft	  

(Guðrún	  Kristinsdóttir,	  2014;	  Haight	  o.fl.,	  2007).	  Aðrar	  rannsóknir	  hafa	  þó	  sýnt	  fram	  á	  svipuð	  

áhrif	   en	   vægari	   afleiðingar	   (Hetzel-‐Riggin	   og	  Mead,	   2011).	   Að	   verða	   vitni	   af	   ofbeldi	   getur	  

einnig	  aukið	  líkur	  á	  streitu	  sem	  aftur	  getur	  aukið	  líkur	  á	  ofneyslu	  áfengis-‐	  og	  vímuefnaneyslu	  

meðal	  ungmenna	  (Cuevas	  og	  Bui,	  2015).	  	  

Eins	   og	   þegar	   hefur	   komið	   fram	   sýndu	   niðurstöður	   íslenskrar	   rannsóknar	   að	   58,3%	  

gerenda	   ofbeldis	   höfðu	   orðið	   vitni	   að	   ofbeldi	   í	   æsku	   (Ingibjörg	   Þórðardóttir,	   2013).	   Í	  

bandarískri	   rannsókn	  sem	  einnig	  var	   framkvæmd	  meðal	  karlmanna	  sem	  voru	  til	  meðferðar	  

vegna	  ofbeldis	  í	  garð	  eiginkvenna	  sinna	  kom	  í	  ljós	  að	  hlutfallið	  þar	  var	  lægra	  en	  hérlendis	  en	  

þar	  höfðu	  36%	  mannanna	  orðið	  vitni	  að	  ofbeldi	  af	  hendi	  föður	  gegn	  móður.	  Að	  verða	  vitni	  að	  

ofbeldi	  getur	  haft	  þær	  afleiðingar	  í	  för	  með	  sér	  að	  börn	  noti	  ofbeldi	  sjálf	  vegna	  þess	  að	  þau	  

telji	   það	   eðlilega	   hegðun	   (e.modeling)	   og	   beiti	   því	   samnemendur,	   félaga	   og/	   eða	   foreldra	  

sína	  ofbeldi	  (Cuevas	  og	  Bui,	  2015).	  

Tengsl	  hafa	  verið	  sýnd	  milli	  þess	  að	  börn,	  allt	  niður	  í	  ungabörn,	  sem	  verða	  vitni	  að	  ofbeldi	  

eigi	  á	  hættu	  að	   fá	  áfallastreituröskun,	   jafnvel	  þó	  þau	  verði	  ekki	   fyrir	  ofbeldinu	  sjálf	   (Haight	  

o.fl.,	  2007).	  Það	  að	  verða	  vitni	  að	  ofbeldi	  af	  hálfu	  annars	  foreldris	  gagnvart	  hinu	  getur	  valdið	  

andlegum	   og	   líkamlegum	   kvillum	   hjá	   börnum.	   Börnin	   geta	   orðið	   fyrir	   tifinningalegu	   áfalli,	  

fundið	   fyrir	   hjálparleysi,	   ofsahræðslu	  og	  það	  að	   verða	   vitni	   að	  ofbeldi	   getur	   einnig	  hægt	   á	  

vitsmunaþroska	  þeirra.	  Þá	  geta	  börnin	  orðið	  óróleg	  í	  hegðun	  og	  fasi	  (Haight	  o.fl.,	  2007).	  Bent	  

hefur	  verið	  á,	  af	  rannsakendum,	  að	  börn	  á	  aldrinum	  núll	  til	  fimm	  ára	  eigi	  í	  mestri	  hættu	  á	  að	  

verða	  fyrir	  fyrrgreindum	  afleiðingum	  (Guðrún	  Kristinsdóttir,	  2014).	  	  

Samkvæmt	   rannsókn	  bandarískrar	  barnaverndarnefndar	  og	   lögð	   fyrir	  mæður	   sem	  búið	  

höfðu	   við	   ofbeldi	   af	   hálfu	   maka	   nefndu	   flestar	   að	   þær	   hefðu	   tekið	   eftir	   tilfinningalegum	  

erfiðleikum	   hjá	   barninu	   í	   kjölfar	   þess	   að	   þau	   urðu	   vitni	   af	   ofbeldi.	   Rúmlega	   helmingur	  

mæðranna	  vildi	  meina	  að	  börnin	  hefðu	  samstundis	  orðið	  fyrir	  tilfinningalegu	  áfalli	  og	  mörg	  

þeirra	   höfðu	   öskrað,	   grátið	   og	   reynt	   að	   flýja	   heimilið.	  Nefndu	  mæðurnar	   einnig	   að	   börnin	  

hefði	  fengið	  martraðir	  í	  kjölfar	  þess	  að	  verða	  vitni	  að	  ofbeldi	  og	  að	  þau	  hefðu	  farið	  að	  tipla	  á	  

tánum	  þegar	  faðirinn	  var	  heima.	  Auk	  þess	  kom	  fram	  að	  sum	  börn	  hefðu	  orðið	  árásargjörn	  við	  

önnur	   börn	   í	   skólanum	   og	   nokkrar	   mæður	   nefndu	   að	   börnin	   hefðu	   orðið	   niðurdregin	   og	  

fáskiptin	  (Haight	  o.fl.,	  2007).	  

7 Umræða	  	  
Líkt	  og	  áður	  hefur	  komið	  fyrirfinnst	  ofbeldi	  í	  nánum	  samböndum	  hvarvetna	  í	  heiminum	  og	  er	  

Ísland	  þar	  ekki	  undanskilið.	  Tegundir	  ofbeldis	  eru	  líkamlegt,	  kynferðislegt	  og	  andlegt	  ofbeldi	  

og	  er	  verknaður	  á	  grundvelli	   kynferðis,	  beitt	  með	  það	  að	  markmiði	  að	  skaða	  eða	   reyna	  að	  

skaða	   þolandann.	   Höfundi	   hefur	   orðið	   ljóst	   að	   ekki	   virðist	   öllum	   bera	   saman	   um	   hvort	  

fjárhagslegt	   ofbeldi	   sé	   ein	   skilgreining	   til	   viðbótar	   eða	   hvort	   það	   flokkist	   undir	   andlegt	  

ofbeldi.	   Birtingarmyndir	   geta	   verið	   margvíslegar	   og	   má	   þar	   nefna	   tilfinningalega	   kúgun,	  

líkamlegar	  barsmíðar	  og	  félagsleg	  einangrun	  svo	  fátt	  eitt	  sé	  nefnt.	  

Leitast	   var	   við	   að	   skýra	   ástæður	   þess	   að	  menn	   beiti	   konurnar	   sem	  þeir	   elska,	   ofbeldi.	  

Slæm	  félagsleg	  staða,	  slæm	  fjárhagsstaða	  og	  ofnotkun	  áfengis	  og/	  eða	  vímuefna	  hafa	  verið	  

taldir	   áættuþættir.	   Í	   ljós	   kom	   karlar	  með	  minni	  menntun	   og	   í	   verri	   fjárhagsstöðu	   en	   aðrir	  

virðast	   líklegri	   til	   að	   beita	   konur	   sínar	   ofbeldi	   og	   eins	   virðist	   það	   tíðara	   og	   grófara	   hjá	  

mönnum	  sem	  búa	  við	  efnahagsþrengingar.	  	  

Einn	   af	   áhættuþáttunum	   er	   ofbeldi	   á	  æskuheimili,	   hvort	   sem	   um	   ræðir	   að	   hafa	   orðið	  

vitni	   að	   ofbeldi	   eða	   að	   mennirnir	   hafi	   orðið	   fyrir	   því	   sjálfir.	   Samkvæmt	   niðurstöðum	  

íslenskrar	  rannsóknar	  á	  mönnum	  sem	  beitt	  höfðu	  konu	  sína	  ofbeldi	  höfðu	  46,7%	  karlmanna	  

orðið	  fyrir	  ofbeldi	  í	  æsku	  og	  58,3%	  mannanna	  höfðu	  orðið	  vitni	  að	  ofbeldi.	  

Það	  að	  verða	   fyrir	  ofbeldi	  eða	  að	  verða	  vitni	  að	  því	  er	   talin	  af	   fræðimönnum	  vera	  stór	  

áhættuþáttur	   fyrir	  beitingu	  ofbeldis	   síðar	  á	   lífsleiðinni.	  Þannig	   skýrir	   félagsnámskenning	  og	  

lærð	   hegðun	   ofbeldishegðun	   að	   hluta.	   Drengir	   sem	   verða	   vitni	   að	   því	   að	   faðir	   leysi	   úr	  

ágreiningi	  með	  ofbeldi	   læra	  að	  það	  sé	  eðlileg	  hegðun	  og	  eru	  því	   líklegri	   til	   að	  nota	  ofbeldi	  

sem	  leið	  til	  að	  leysa	  úr	  vandamálum.	  Börnin	  eru	  líkleg	  til	  að	  læra	  það	  sem	  fyrir	  þeim	  er	  haft.	  

Persónuleikaraskanir	   hafa	   verið	   kenndar	   við	   ofbeldishegðun	   manna	   og	   sagði	  

fræðimaðurinn	   Dutton	   að	   menn	   sem	   beiti	   konur	   sínar	   ofbeldi	   séu	   með	   árásargjarnan	  

persónuleika.	   Fræðimaðurinn	   Faulk	   áleit	   einnig	   að	  persónuleikaraskanir	   væri	   áhættuþáttur	  

sem	  og	  geðveilur.	  	  

Vistfræðilíkan	  Belsky	  er	  eitt	  þeirra	  líkana	  sem	  notað	  hefur	  verið	  til	  að	  skilja	  ástæður	  þess	  

að	   menn	   beiti	   konur	   sínar	   ofbeldi.	   Samkvæmt	   vistfræðilíkaninu	   þá	   er	   ofbeldi	   í	   nánum	  

samböndum	   samspil	   einstaklingsþátta,	   fjölskylduþátta,	   félagslega	   þátta	   og	  menningarlegra	  

þátta.	  

Leitast	   var	   við	   að	   skoða	   fjölda	   kvenna	   sem	   fyrir	   ofbeldinu	   verða	   og	   voru	   íslenskar	   og	  

erlendar	  tölur	  skoðaðar.	  Á	  Íslandi	  hefur	  tilkynningum	  um	  heimilisofbeldi	  fjölgað	  um	  helming	  

frá	  árinu	  2007	  og	  til	  og	  með	  2014.	  Ekki	  er	  unnt	  að	  greina	  frá	  því	  hvort	  það	  sé	  einungis	  ofbeldi	  

í	   garð	   kvenna.	   Helmingsfjölgun	   er	   mikil	   fjölgun	   og	   getur	   ástæða	   þess	   verið	   sú	   að	   verklag	  

lögreglunnar	  hefur	  breyst	  með	  það	  að	  markmiði	  að	  koma	  í	  veg	  fyrir	  heimilisofbeldismál	  sem	  

og	  að	  fjarlægja	  manninn	  af	  heimilinu	  í	  stað	  þess	  að	  konan	  þurfi	  að	  finna	  sér	  annan	  samastað.	  

Einnig	  er	  nú	  unnt	  að	  setja	  nálgunarbann	  á	  hendur	  manninum.	  Þess	  ber	  þó	  að	  geta	  að	  ekki	  

koma	  öll	  mál	  á	  borð	  til	  lögreglu	  og	  má	  áætla	  að	  mun	  fleiri	  konur	  verði	  fyrir	  ofbeldi	  af	  hendi	  

maka	  heldur	  en	  tölur	  sýna.	  Samkvæmt	  Kvennaathvarfinu	  leituðu	  90%	  kvenna	  til	  þeirra	  vegna	  

andlegs	  ofbeldis	  á	  árunum	  2014	  og	  2015	  og	  60%	  vegna	  líkamlegs	  ofbeldis.	  Meirihluti	  þeirra	  

kvenna	   sem	   orðið	   höfðu	   fyrir	   líkamlegu	   ofbeldi	   töldu	   sig	   einnig	   hafa	   orðið	   fyrir	   andlegu	  

ofbeldi.	  	  

Þær	  spurningar	  sem	  lagt	  var	  upp	  með	  í	  ritgerð	  þessari	  voru:	  

	  Hvaða	  áhrif	  ofbeldi	  hefði	  á	  konur?	  

	  Hvort	  það	  hefði	  áhrif	  á	  hæfni	  þeirra	  í	  móðurhlutverki?	  

	  Hver	  áhrif	  ofbeldis	  væru	  á	  börn	  þeirra?	  

Afleiðingar	  ofbeldis	   í	   garð	  kvenna	  eru	  margvíslegar	  og	  geta	   tilfinningalegir,	   sálrænir	  og	  

líkamlegir	  kvillar	  komið	  í	  kjölfar	  ofbeldis.	  Konur	  sem	  beittar	  eru	  ofbeldi	  í	  nánum	  samböndum	  

þjást	   í	  mörgum	  tilfellum	  af	  þunglyndi,	  geðrænum	  vandkvæðum	  og	  áfallastreituröskun.	  Þær	  

geta	   því	   fyrir	   vikið	   átt	   erfiðara	   með	   að	   fóta	   sig	   í	   vinnu,	   skóla	   og	   sem	   almennur	  

samfélagsþegn.	  Konur	  sem	  búa	  við	  ofbeldi	  eru	  líklegri	  til	  að	  misnota	  áfengi	  og/	  eða	  vímuefni,	  

meðal	   annars	   til	   þess	  að	  deyfa	   vanlíðan.	  Þær	  einangra	   sig	   gjarnan	   frá	   fjölskyldu	  og	  vinum.	  

Aðstæður	   og	   vanlíðan	   þeirra	   getur	   haft	   áhrif	   hegðun	   þeirra	   gagnvart	   börnunum	   og	   alið	   á	  

sektarkenndinni	   og	   sjálfsásökunum	  sem	  ofbeldið	  hefur	  haft	   í	   för	  með	   sér.	  Utanaðkomandi	  

einstaklingar	  velta	  því	  oft	  fyrir	  sér	  hvers	  vegna	  konur	  yfirgefi	  ekki	  ofbeldismanninn	  en	  það	  er	  

samspil	   flókinna	   þátta.	   Konur	   eru	   gjarnan	   búnar	   að	   búa	   við	   andlegt,	   líkamlegt	   og/eða	  

kynferðis	   ofbeldi	   til	   lengri	   tíma	   sem	   getur	   skert	   getu	   þeirra	   til	   að	   taka	   ákvörðun	   um	   að	  

yfirgefa	  manninn.	  

Rannsakendum	   ber	   ekki	   saman	   um	   hvort	   ofbeldi	   sem	  mæður	   verða	   fyrir	   hafi	   áhrif	   á	  

hæfni	  þeirra	  í	  móðurhlutverkinu.	  Að	  þeirra	  eigin	  sögn	  skorti	  þær	  þolinmæði	  þegar	  illa	  gekk	  í	  

sambandi	  þeirra	  og	  makans,	  þær	  voru	  skapstyggari,	  öskruðu	  frekar	  og	  slógu	  börnin	  og	  flyttu	  

því	  oft	  neikvæðar	  tilfinningar	  yfir	  á	  börnin	  sín.	  Mæðurnar	  nefndu	  að	  þær	  væru	  þjakaðar	  af	  

samviskubiti.	  Mæðurnar	  töldu	  sig	  vera	  að	  verja	  börnin	  með	  því	  að	  gera	  lítið	  úr	  aðstæðum	  og	  

höfðu	   á	   reiðum	  höndum	  afsakanir	   fyrir	   föðurinn.	  Mæðurnar	   reyndu	   allt	   sem	   í	   þeirra	   valdi	  

stóð	  til	  að	  verja	  börnin	  og	  vernda	  þau,	  auk	  þess	  sem	  þær	  tjáðu	  börnum	  sínum	  ótt	  og	  títt	  ást	  

sína.	  Þegar	  mennirnir	  beita	  börnin	  ofbeldi	  eða	  konurnar	  telja	  að	  þeir	  ætli	  að	  gera	  það,	  koma	  

þær	   börnunum	   gjarnan	   fyrir	   í	   umsjá	   annarra	   eða	   fá	   kjarkinn	   til	   að	   yfirgefa	   mennina	   og	  

mögulega	  má	  segja	  að	  börn	  séu	  sterkasta	  aflið	  í	  ofbeldissamböndum.	  Þá	  var	  áhugavert	  að	  sjá	  

að	  mæðurnar	  lögðu	  rækt	  við	  það	  að	  upplýsa	  börnin	  um	  að	  ofbeldi	  væri	  ekki	  eðlileg	  hegðun	  

og	   að	   þau	   ættu	   ekki	   undir	   neinum	   kringumstæðum	   að	   sætta	   sig	   slík	   hlutskipti	   í	   þeirra	  

framtíð.	  	  

Áhrif	   þess	   að	   verða	   vitni	   að	   ofbeldi	   af	   hálfu	   föðurs	   í	   garð	  móðurs	   getur	   haft	  mikil	   og	  

langvarandi	   áhrif	   á	   börn.	   Slíkri	   upplifun	   fylgir	   aukin	   hætta	   á	   streitu	   og	   kvíða,	  

áfallastreituröskun	  og	  félagsleg	  hæfni	  þeirra	  barna	  minnkar.	  Þau	  börn	  virðast	  búa	  við	  lægra	  

sjálfsmat	  en	  gengur	  og	  gerist	  og	  skert	  sjálfstraust.	  Fyrir	  vikið	  geta	  þau	  átt	  erfitt	  uppdráttar	  í	  

skólagöngu	   sinni	   auk	   þess	   sem	   rannsóknir	   sýna	   að	   þau	   eru	   líklegri	   til	   að	   verða	   sjálf	   fyrir	  

ofbeldi	   síðar	  á	   lífsleiðinni.	  Þau	  geta	   talið	  ofbeldi	  vera	  eðlilega	  hegðun	  og	  notast	   jafnvel	  við	  

slíka	  valdbeitingu	  í	  samskiptum	  sínum	  við	  önnur	  börn,	  sem	  og	  við	  foreldra	  sína.	  Þá	  eiga	  þessi	  

börn	  á	  meiri	  hættu	  að	  glíma	  við	  vímuefna-‐	  og/	  eða	  áfengisfíkn	  á	  unglings-‐	  og	  fullorðinsárum.	  

Börn	   sem	  alist	   hafa	  upp	   við	  óörugga	   tengslamyndun	  virðast	   eiga	  erfiðara	  með	  að	   tengjast	  

öðrum	  á	  lífsleiðinni	  og	  því	  má	  segja	  að	  áhrif	  ofbeldisins	  geti	  fylgt	  þeim	  ævina	  á	  enda.	  

Eins	  og	  sjá	  má	  á	  að	  ofangreindu	  getur	  engin	  kona	  né	  nokkurt	  barn	  lifað	  eðlilegu	  lífi	  og	  án	  

afleiðinga	   undir	   slíkum	   kringumstæðum.	   Hlutfall	   þeirra	   kvenna	   sem	   tilkynna	   ofbeldi	   hefur	  

hækkað	  og	  má	   áætla	   að	  nýtt	   verklag	   lögreglu	   sé	   þar	   áhrifavaldur.	  Höfundur	   fagnar	   því	   að	  

harðar	  sé	  tekið	  á	  ofbeldismálum	  í	  íslensku	  réttarkerfi	  og	  er	  það	  skref	  í	  rétta	  átt.	  Í	  fullkomnum	  

heimi	  þyrfti	  ekkert	  barn	  og	  engin	  manneskja	  að	  upplifa	  slíkt	  mannréttindabrot	  sem	  ofbeldi	  

er.	  

Thelma	  Eyfjörð	  Jónsdóttir	  

